
xwe nasîn e

Akademîsyene Sarah Glynne ard ziwan ke tecrîdê vera Serekê PKKyî Abdullah Ocalanî duştê 
heqanê merdiman o. Aye vat ke ganî tecrîd qetî wedarîyo û bi ey cade pêvînayîş bivirazîyo 

Xwedî li hebûna 
xwe derdikeve

Dewleta tirk a dagirker ku di van 
demên dawî de li Herêmên Parastinê 
yên Medyayê derbên giran ji gerîlayên 
azadiyê xwer dîsa berê xwe da sivîlan. 
Ji şeva 13’ê çîleyê ve li dijî rojavayê 
Kurdistanê, herêmên xweser ên Bakur 
û Rojhilatê Sûriyeyê dest bi êrîşên 
qirkirinê kir. Di van êrîşan de zêderî 80 
navendên çavkaniyên jiyanê bi 
balafirên şer û balafirên bêmirov û 
biçek hatin hedef girtin. Li gel van 
êrîşan bi hevkariya komên çete jî 
gundên li herêmê bênavber hatin 
bombebarankirin. Encam, dîsa mîna 
her carê li hemberî van êrişên qirkirinê 
cîhan bêdeng, ker û lal ma.  
Bi van êrîşan re me careke din dît ku 
hêzên navneteweyî... Felemez Ulug/ R.6 

Du hunermendên 
nemir ên Zaxoyî

Em her tim hewl didin kesayetên girîng 
ên gelê kurd bi bîr bînin. Li vir jî em ê 
hunermendên navdar Eyez Zaxoyî û 
Erdewan Zaxoyî bi bîr bînin. Lewre 
girînge ku mirov kesayetên ji bo doza 
gelê kurd bi xebat, têkoşîn û hunera 
xwe tişt kiribin wan ji bîr neke û nede 
jibîrkirin! Em jî wekî pêywir hewildidin 
ku van kesayetên bi hunera xwe di 
têkoşîna civaka kurd de cihê xwe 
girtine  û bi jiyana xwe ev bedel dane 
bi bîr bînin. Belê ji van hunermendên 
hêja Eyaz Zaxoyî, bi navê xwe yê din 
Eyaz Yûsif Ehmed di sala 1961’an de li 
bajarê Zaxoyê ji dayik dibe. Ji zarokatiya 
xwe ve ji hunerê hez dike û hemû 
dema xwe di dîwanên dengbêjan de 
derbas dike… R.11 

Mêrê bi sed 
mêrî û...

Dibêjin bazirganekî maldar hebû ji bo 
parastina karwanê xwe 7 parêzvanên 
wî hebûn. Carekê hevalekî bazirgan jê 
re got; “Ez mirovekî nas dikim ku 
mêrekî bi sed mêrî ye. Tu bi ya min 
bikî li şûna tu pereyan didî ewqas 
parêzvanan hema wî tenê bigire kar.” 
Bazirgan jî tima bû û got li şûna ez 
pereyan didim 7 kesan ez bidim yekî 
bi tenê, ji min re jî baştir e. Ez serê we 
neêşînim bazirgan bang li wî mêrê bi 
sed mêrî kir û hemû parêzvanên din 
ên karwanê xwe ji kar derxistin. Piştî 
ku çûn barê karwanê xwe bar kirin û 
bi rê ketin, di newalekê de rêbir ketin 
pêşiya karwan û dest bi talankirina wî 
kirin. Bazirgan li vî alî, wî alî çavên xwe 
li mêrê bi sed… Dildarê Amedê  / R.10 

TEHMA ŞÊRÎN A SALEKÊ
Zîzê R.11

Hevseroka Rêveberiya Xweseriya Demokratîk a Bakur û Rojhilatê 
Sûriyeyê Bêrîvan Xalid têkildarî êrîşên Tirkiyeyê yên dawî nirxandin 
kir. Bêrîvan Xalid diyar kir ku dewleta tirk bi salan e êrîşî herêma 
Bakur û Rojhilatê Sûriyeya Demokratîk dike û wiha got: “Ji 
destpêka Şoreşa Rojava û ji destpêka avakirina Rêveberiya Xweser 
a Bakur û Rojhilatê Sûriyeyê heta îro êrîşên dewleta tirk a li ser 
herêmê berdewam dikin. Tirkiyeyê Efrîn, Girê Spî û Serêkaniyê 

dagir kir. Bi van êrîşan derî ji çeteyên DAIŞ’ê û çeteyên din re 
vekirin. Xwestin DAIŞ herêmên me degir bikin. Lê bi têkoşîna 
Hêzên Sûriyeya Demokratîk (HSD) herêm ji van çeteyan hat 
parastin û rizgarkirin. Êrîşî çavkaniyên jiyanê dikin. Dixwaze êş û 
aloziya vî gelî kûrtir bike. Gel bi salan e di aliyê aborî de rewşek pir 
zor û zahmet derbas kir. Rewşa gel a aborî û jiyanî her di zahme-
tiyê de bû. Piştî van êrîşan alozî bêtir kûrtir dibe.” R.6 

Bi êrîşan dixwazin DAIŞ’ê zindî bikin

Serekê PKKyî Abdullah Ocalanî ra 3 serrî yo xeberêke 
nêgêrîyena. Şaro kurd, dînamîkê demokratîkî û keyeyê 
ci wazeno derheqê rewşa ey de zanayîşêk bigêro. 
Akademîsyene Sarah Glynne na babete ser o 
rojnameyê ma rê tayê ercnayîşî kerdî. Glynne da 
zanayene ke vera Ocalanî tecrîdêko giran yeno 
caardene û wina qisey kerd: “No tecrîd bêşik duştê 
heqanê merdiman o. Tecrîd birastî sey îşkence yo, 
têna vera ey nêvirazîyeno û vera têgêrayîşê ey zî yeno 
caardene.” Akademîsyene Glynne îfade kerd ke ganî 
Ocalanî reyde pêvînayîş bêro kerdene û wina vat: 
“Têkilîya Ocalanî bi dinya birîyaye. Komelo ke wazeno 
fikrê ey ra feydedar bibo, ci ra bêpar maneno. Îdareyê 
tirkan zafane nê şablonî şuxilneno ke qaso ke no 
tecrîd vera ê tepişteyanê sîyasîyan zî yeno caardene. 
Ez fikrîyena ke no sînordarkerdişêko gird seba 
pelixnayîşê têgêrayîşê kurdan yeno caardene.” Glynne 
vera tecrîdî reftarê CPTyî zî rexne kerd û nê ercnayîşî 
kerdî: “Reftarê welatanê Ewropa û CPTyî polîtîk o. 
Wina aseno ke ê nêwazenê îdareyê Erdoganî hêrs 
bikerê. Yew zî Tirkîya cografyaya xo sey hacet 
şuxilnena. Mîsal NATO hemverê Rûsya cografyaya 
Tirkîya xebitneno.” Roportajê Dr. Îsmet Konakî  / R.4

Wa tecrîd wedarîyo

Serrgêra Komara 
Kurdistanî 

Serrgêra 78. ya Komara Kurdistanî  
Teşrîna peyêne û kanûne 1945î de êdî 
mîyanê şarê Rojhelatê Kurdistanî de 
têkoşîn pîl bî. Labelê tayê eşîrî durî 
mendî. Mîsal eşîran sey Mamaş, 
Mangur û Dehbokrî paştî nêdaye. Duştê 
înan eşîran sey Şîkak, Herkî û Celalî paştî 
daye têkoşînî. Nê mîyanî de 15ê kanûna 
1945î de Mahabad de kombîyayîşêko 
gird û muhîm virazîya. Uca de Hukmatê 
Şarî yê Kurdî îlan bî. Dima ra seba 
awankerdişê Komara Kurdistanî xebatan 
dewam kerd. Nê konteksî de 22ê çeleyê 
1946î de Komara Kurdistanî ronîyaye. 
Qazî Mihemed sey serekkomarê 
Komara Kurdistanî weçînîya. Paytextê 
Komare zî Mahabad bî... R.9 

Tevgera Jinên Azad (TJA) 13 û 14’ê çileya 2024’an de, li Amedê konferansa 
navneteweyî ya bi serenavê ‘Zincîra Bêdengiyê: Hilweşandina Dîwarên li 
Derdora Girtiyên Siyasî yên Jin’ bi beşdariya jinên ji başûrê Kurdistanê, Îran, 
Tirkiye, Kanada, Filîstîn, Katalonya, Îrlandaya Bakur, Bask, Amerîkaya Latîn û 
Filîpînan li dar xist. Yek ji beşdarên konferansê aktîvîsta filipînî û Sekretera 
Giştî ya Parêzerên Yekitiya Gel a Neteweyî Marîa Krîstîna Contî têkildarî 
têkoşîna jinên kurd ji rojnameya me re nirxandinên girîng kir. Aktîvîsta 
filipînî Marîa Krîstîna Contî diyar kir ku gelê kurd bi taybetî jî jinên kurd ji bo 
azadiyê têdikoşin û got: “Têkoşîna me ya li Fîlîpînan jî li dijî kapîtalîzma 
burokratîk e. Ev tê wê wateyê ku desthilatdarên li wir jî di kar û barên 
dimeşînin de rê li ber gendelî û nelirêtiyê vedikin. Têkoşîna serxwebûn û 
berxwedana jinên kurd û gelê kurd ji bo me çavkaniya îlhamê ye. Di vê 
wateyê de em vê rengê têkoşînê bi nirx û girîng dibînin. Ji bo ku em 
hevberdanê bikin, pêşî hewce ye ku em li hemanheviyan binêrin… R.2

Jiholêrakirina zilmê şoreş e

3 sal in ji Rêberê PKK’ê Abdullah Ocalan tu agahî nayê girtin. Ji bo azadiya 
fîzîkî li cîhanê pêngava “Ji Abdullah Ocalan re azadî, ji pirsgirêka kurd re 
çareseriya siyasî” hatiye destpêkirin. Hevberdevka HDK’ê Esengul Demîr 
têkildarî tecrîd û greva birçîbûnê diyar kir ku ew operasyona navneteweyî 
ya ku li dijî Abdullah Ocalan pêk hat weke tecrîdê şîrove dikin û wiha got: 
”Helbet em vê yekê hem li ser muxalefet û berxwedana civakî ya li 
Tirkiyeyê û hem jî li ser têkoşîna kurdan weke tecrîdê pênase dikin... R.3 

Bi konsepta şer 
aramî ne pêkan e

Hemû felsefehez û helbesthezan pênasînên cuda 
kirin e. Her yekî/ê li gor nêrînên xwe pênasîn kirin 
e. Bê çawa feylezofan felsefeyên xwe li ser babetên 
cuda sazkirine, pênasînên cuda jî hatine kirin e... 
Kamran Simo Hêdilî / R.5

Helbest û felsefe
Daxwaza welateke azad û  jiyaneke wekhev û teko-
şîna bi vê mebestê tê meşandin tu carî bê bedel 
nebûye. Navê bedelê ji bo mirovên têkoşer an 
bûye mirin, an dîlitî û an jî sirgûnî. Nemaze jiyana 
kurdan bi van her sê pê… Munewer Azîzoglu Bazan/R.2

Azadiya Îzafî
Xeteriya herî mezin ji bo mirovahiyê jî ew ê 
bilindbûna avê be. Helandina Qeşaya Pol a 
Bakur ku ew ê rê li ber bilindbûna avê û 
deryayan veke. Ew ê ji bo mirovahiyê xeteriyek 
gelek mezin bi xwe re bîne… Siyamed Sîpan/R.8

Rêya ji holêrakirina zilmê şoreş e

‘Herî zêde jinên kurd di zindanê de mane’

Tevgera Jinên Azad (TJA) 13 û 14’ê 
çileya 2024’an de, li Amedê konfer-
ansa navneteweyî ya bi serenavê 
‘Zincîra Bêdengiyê: Hilweşandina 
Dîwarên li Derdora Girtiyên Siyasî 
yên Jin’ bi beşdariya jinên ji başûrê 
Kurdistanê, Îran, Tirkiye, Kanada, 
Filîstîn, Katalonya, Îrlandaya Bakur, 
Bask, Amerîkaya Latîn û Filîpînan li 
dar xist. Di konferansê de tecrubeyên 
girtiyên siyasî yên jin hatin parvekirin. 
Her wiha kargeh hatin lidarxistin û ji 
bo pirsgirêkên girtiyan çareserî hatin 
pêşkêşkirin. 
      Yek ji beşdarên konferansê 
aktîvîsta filipînî û Sekretera Giştî ya 
Parêzerên Yekitiya Gel a Neteweyî 
Marîa Krîstîna Contî têkildarî têkoşîna 
jinên kurd ji rojnameya me re nirxan-
dinên girîng kir.

Aktîvîsta filipînî Marîa Krîstîna 
Contî di destpêka axaftina xwe de 
diyar kir ku gelê kurd bi taybetî jî 
jinên kurd ji bo azadiyê têdikoşin 
û ev tişt anî ziman: “Têkoşîna me 
ya li Fîlîpînan jî li dijî kapîtalîzma 
burokratîk e. Ev tê wê wateyê ku 
desthilatdarên li wir jî di kar û barên 
dimeşînin de rê li ber gendelî û 
nelirêtiyê vedikin. Dû re jî zarokên 
xwe an jî xizmên xwe li şûna xwe 
rûdinînin. Têkoşîna serxwebûn û 
berxwedana jinên kurd û gelê kurd 
ji bo me çavkaniya îlhamê ye. Di vê 
wateyê de em vê rengê têkoşînê 
bi nirx û girîng dibînin. Ji bo ku em 
hevberdanê bikin, pêşî hewce ye ku 
em li hemanheviyan binêrin. Divê em 
li sedema van esaretê binêrin. Em 
dibînin ku li vir jî têkoşînek heye. Ev 
girtî ne ji ber sûcekî kirine di girtîge-
hê de ne. Ji ber raman û nerazîbûnên 
xwe di girtîgehê de ne. Yanî ji ber 
xebatên siyasî di girtîgehan de tên 
ragirtin. Ji ber birêxistinkirinê tên 
cezakirin.”

‘Em xwedî şêwaz in’
Krîstîna Contî anî ziman ku ew 

dizanin ku li gorî Fîlîpînan gelê kurd 
di girtîgehan de zêdetirin û wiha 
domand: “Kurd girtiyên siyasî ne. Li 
Filîpînê derdora 780-800 girtî hene, 
lê yên kurdan hejmara wan gelek 
zêdetir e. Şert û mercên girtigehên li 
vir pir dijwartir in. Lê em karin bêjin 
ku çavkaniya pirsgirêkan dişibin hev. 
Em xwedî şêwazê desthilatdariya zor-
dar in. Em ji hêla du serokatiyên herî 
hov ên cîhanê ve tê rêvebirin. Serokê 
niha Marcos, kurê dîktatorekî ku di 
salên 1980’an de li Fîlîpînê desthilat-
dar bû. Ji ber ku kurê bavê xwe yê ew 
jî xwedî kapasîteyeke wiha ye. Têkili-
ya wî bi Erdogan re heye. Fîlîpînan 
bi rastî jî welatek mîna Kolombiyayê 
ye û Marcos jî pêliyistokê ABD ye. Bi 

xwezayî dixwaze ku herêmeke azad 
ku ew xeyal dikin biafirîne.”

Wê heqê xwe bi dest bixin
Di berdewamiya axaftina xwe de 

Contî, anî ziman ku ew wek endama 
komîteya navneteweyî jinên kurd 
têkoşer dibîne û ev tişt got: “Ew 
bêdeng rûnanên, her tim têdikoşin. 
Hemû cîhan vê têkoşînê dibîne. 
Helbet dibe ku komîteya navnetew-
eyî ya mayî tevgera kurd wek radîkal 
bibîne, lê bi dîtina min ev pêwîstiyek 
e. Jinên kurd ji bo bigihêjin serkeftinê 
hemû rêyan de têdikoşin. Wê tişta 
ku heq dikin bi dest bixin. Di serî de ji 
bo jinên kurd û gelê kurd azadiyê dix-
wazim. Wekî din, girtiyên siyasî yên 
li Fîlîpînê daxwaz dikin ku bi girtiyên 
siyasî yên li welatên din re hevgirtinê 

bikin. Vê yekê bi rêya parêzeran yanî 
bi reya me dixwazin radigihînin. Bi 
rêya me peyama xwe ya hevgirtinê 
ji hemû girtiyên siyasî yên din re 
radigihînin. Peyama wan jî ew e ku 
girtiyên siyasî di zûtirîn dem de azad 
bibin û girtina wan bi dawî bibe. 
Dixwazin li hemû cîhanê girtina siyasî 
bi dawî bibe. Ev yek jî wê bi şoreşekê 
pêk were. Rêya ji holêrakirina zilmê 
şoreş e. Ji bilî vê, bi lezgînî pêwîstiya 
me bi maseyeke dîrokî heye. Di vir 
de pêwîste pergaleke ku mafên me 
bên parastin, nasnameyên siyasî bên 
parastin û di qadeke din de xebatên 
xwe bidomînin, bê avakirin.”

‘Pêwîstî bi qanûnan heye’
Contî da zanîn ku girtiyên 

Fîlîpînanê daxwaza hevgirtinê li 
hemû girtiyên li cîhanê dikin û axftina 
xwe wiha bi dawî kir: “Girtiyên siyasî 
yên li Fîlîpînanê li girtîgehan xebatên 
xwe yên siyasî didomînin. Ez wek 
hiqûqnasekî dikarim bibêjim ku berî 
her tiştî pêwîstiya me bi mekanîz-
mayên qanûnî heye. Lê ez dibînim ku 
ev qanûn di gelek şert û mercan de 
têk diçin. Ji ber vê yekê, qanûnîbûna 
zêde tê vê wateyê;  dibe ku ne qa-
nûnî be, lê ne neqanûnî be jî. Mînak 
jineke girti ya siyasî hebe, em dikarin 
biçin cem şaredariyekî û jê bixwazin 
ku serdana wê girtiyê bike. Mesela 
ev ne qanûnî ye, lê ne dijqanûnî ye jî. 
Ew tê wateya qanûnîbûna zêde. Yanî 
di çarçoveya hiqûqê de dikare têkoşîn 
bê domandin. Ya din jî qanûnîbûna 
mantiqî ye. Ev tê wê wateyê ku ji bo 
guhertina zagonan jîngehek guncaw 
were afirandin. Mînak girtiyek siyasî 
heye ku ducanî ye û di şert û mercên 
nebaş de dijî. Mafê wê yê tenduris-
tiyê hat binpêkirin û pitika wê mirî ji 
dayîk bû. Bû rojeva gel. Di vê rewşê 
de, em dikarin ji dadger bixwazin 
ku wê zûtir azad bike. Helbet wê ev 
berdan bi qanûnî pêk bê.”

Tevgera Jinên Azad (TJA) di navbera 
13-14’ê çileyê de li Amedê konfer-
ansa “Zincîra Bêdengiyê: Hilweşandi-
na Dîwarên li Dora Girtiyên Jin ên 
Siyasî” li dar xist. Siyasetmedar û 
aktivîsta TJA’yê Çaglar Demîrel ku 
beşdarî konferansê bû, li ser niqaşên 
ku hatin kirin û kesên beşdarî kon-
feransê bûn çavdêriyên xwe parve 
kir. Çaglar Demîrel anî ziman ku 
konferansek navneteweyî bû û wiha 
got: “Ji Îranê, Iraqê, Filîstin, Katalan, 
Fîlîpîn, Kolompiya, Kanada, Amarîka, 
Yûnanîstan û Baskê û Tirkiyeyê jin 
beşdarî konferansê bûn. Ji Tirkiyeyê 
jinên ji saziyên serbixwe hatin beşdar 
bûn. Jinên rojnameger, nivîskar, 
akademîsyen, hunermend û ji gelek 
pîşeyên din hatin tev lê bûn.” 

Demîrel da zanîn ku ji bo zin-
danan ev konferansa yekemîn bû li 
Amedê pêk hat û wiha axiv: “Di roja 
yekemîn de panel pêk hatin. Her 
jinên hatin beşdar bûn li ser tecrîdê 
axivîn. Dîsa ji welatên xwe ezmûnên 
xwe parve kirin. Me jî nêzîkatiya 
Tirkiye ya li dijî girtî û girtîgehan çibû 
anî ziman. Rewşa girtîgehên Tirkiyeyê 
pir bandor li ser wan kir. Ji Filîpînê 
hatibûn. Hemû kesên beşdar bûn tev 
li girtîgehê mabûn. Ji parlamenterên 

Ewropa û Îrlandayê hatibûn. Her 
tiştên li welatên xwe anîn ziman. Bi 
piranî yên têkoşîn û berxwedanên 
xwe yên li zindanê parve kirin hemû 
wekî hev bûn. Nêzîkatiya netew 
dewletê ya li dijî girtiyan jî wek hev e. 
Her çend di pratîkê de di nava dewl-
etan de cuhadî hebe jî di hişmendiyê 
de yek in. Me hemûyan têkoşîn û 
berxwedana xwe ya li girtîgehan 
parve kir. Encamek derket holê. Li 
gorî vê encamê li ku dibe bila bibe, 
Netew dewlet bi piranî ji bo kesên 
muxalif û kesên li mafê xwe xwedî 
derdikeve û têdikoşe, zindanan ava 
dike û wan digire. Her netewe dewlet 
êrîşî muxalifan dike û wan davêje 
zindanê. Me ev parve kir. Heta niha 
konferansek bi vî rengî navneteweyî 
ku jin bên tecrûbe û çavdêriyên xwe 
parve bikin pêk nehatibû. Ev ji bo me 
gelek erênî bû. Yên hatin jî heman 
tişt anîn ziman.” 

Wê bi hev re li çareseriyê bigerin
Demîrel, da zanîn ku xwestin ev 

xebat tenê li Amedê nemîne û wiha 
lê zêde kir: “Ji niha û şûnde bila kon-
ferans bidomin û yên beşdar nebûne 
jî bila beşdarî konferansan bibin. 
Bila jinên ji welatên din ên Ewropa 
û Rojhilata Navîn ku beşdar nebûn jî 
bila bên beşdar bibin. Ji niha û şûnde 

em ê di navbera jinên di zindanan de 
mane pirekê ava bikin û têkiliyan xurt 
bikin. Em çi dijîn. Pirsgirêkên me çi 
ne û em ê çawa bi hev re çareseriyê 
peyda bikin. Em ê bi hev re li çare-
seriyê bigerin.”  

Dengê girtiyan bide bihîstin 
Demîrel, eleqeya hevalek ku ji 

Silêmaniyê hatibû û bibîr xist û wiha 
pêde çû. “Hevala ji Silêmaniyê hat 
got ‘Min ew qas tişt nizanîbû’ Piştî 
hat dît fêr bû. Di nava jinan de yên 
herî zêde li girtîgehan mane jinên 
kurd in û herî zêde li Tirkiyeyê jin 
hatine girtin û girtî mane. Hevalên 
me yên jin ên 30 salan li girtîgehê 
mabûn jî beşdarî konferansê bûn. 
Yên ji dewletên din hatibûn 8 sal, 
10, 15, 20 sal girtî mabûn. Lê yên 
herî zêde girtî mabûn li Tirkiyeyê 

jinên kurd bûn. Vê yekê bandorek pir 
mezin li ser beşdaran kir. Atolyeyên 
hiqûq, siyasî, huner û çapemeniyê 
hatin lidarxistin. Li girtîgehan çi dibe, 
çi tê jiyîn, girtî çi dinivîsin, agahiya 
derve jê çênabe. Çapemenî wê 
dengê girtiyan bide bihîstin. Dîsa at-
oleya hunerê dê hunera girtiyan bide 
nasîn. Dê hunera girtîgehan bêtir bi 
her kesî bide xuyakirin. Aliyê siyasî 
jî em ê çawa   van tiştên tên jiyîn di 
qada siasetê de bidin xuyakirin. Bi 
atolyeya hiqûqê jî em ê çawa karibin 
vê bêhiqûqiya li girtîgehan pêş dikeve 
ji aliyê hiqûqî de biparêzin.”  

Demîrel herî dawî wiha got: “Kon-
ferans di vê demê de pir hewce û pir 
girîng bû. li girtîgehan grev didomin.
Di vê pêvajoyê de ev konferans gelek 
girîng bû. Têkoşîn û berxwedana me 
wê ji niha û şûnde jî bidome.”  

Aktîvîst Contî diyar kir ku têkoşîna serxwebûn û berxwedana jin û gelê kurd ji bo wan çavkaniya 
îlhamê ye û wiha got: “Em vê rengê têkoşînê bi nirx dibînin. Rêya ji holêrakirina zilmê şoreş e.”

Navenda Nûçeyan

Mizgîn Sonuk

Daxwaza welateke azad û  jiyaneke wekhev 
û tekoşîna bi vê mebestê tê meşandin tu carî 
bê bedel nebûye. Navê bedelê ji bo mirovên 
têkoşer an bûye mirin, an dîlitî û an jî sirgûnî. 
Nemaze jiyana kurdan bi van her sê pêyvan 
dorpêçkirî ye. Ez ne bawer im ku kurdek hebe 
ku bi van rastiyan re rûbirû nemabe. Ne mim-
kun e. Bêguman sedema vê yekê bindestbûna 
kurdan nîne, lê berxwedêrbûna wan û serînet-
ewandina wan e. 

Ev demek e, girtiyên azadiyê yên ku ji sih 
salî zêdetir in, di zindanên Tirkiyê û Kurdîstanê 
de ne hatine dîlgirtin, ji erd û dîwarên beton 
dertên û gavê diavêjin ser axê. Roza jî yek 
ji wan dîlên azadiyê. Di girtîgehê de mirov 
hesretî gelek tiştî ye. Lê yek ji hesretiyên herî 
mezin pêxistina agir e. Di dîmenên wê yên 
destpêkê de li ber xulava agir çongkirî dikene 
Roza. Xuya ye hesreta xwe ya yekemîn tîne 
cîh. Jiyana li derve bi çirûskeke agir ji nû ve 
destpê dike. Roza wek jina herî dirêj di girtîge-
hên Tirkiyê de girtî maye, 32 sal şûn de bi goti-
na wê bi “azadiya îzafî” çavên xwe li esmanên 
bêdawî digerîne. 

Di navbera wan de pirek heye
Girtigeh wek rawestgeheke jê revîn nabe, 

di jiyana mirovên serîhildêr de ciheke girîng 
digire. Ya rastî parçeyek ji jiyana derve ye, an jî 
berevajî vê jiyana derve parçeyek zindanan e. 
Û herdû jî parçeyên tekoşînê ne. Mirov nabê-
je, “ez ê ji cihê ku lê mame berdewam bikim.” 
Girtîgeh jî di nav berdewamiyê de ye û tu carî 
nabe “navberek”. Û dema mirov girtiyên sîh 
salî zêdetir bifikire, jiyana hundir dibe jiyana 
esas û derve ya li kêlekê. Di navbera wan 
de pirek heye ku hêviyê xurt dike. Hevalna-
va Roza, Roza Luxemburg di girtîgehê de di 
nameyekê de dibêje “ez di tariyê de ji jiyanê re 
dibişirim, wekî ku ez bi sirekî bizanibim ku her 
tiştê xirab û xemgîn dê ji holê rake û ronahî û 
bextewariyê bîne. [...] Ez bawer dikim ku ev sir 
jiyan bi xwe ye [...]. Jiyan bi vî rengî ye û divê 
em tevî her tiştî jiyanê bi cesaret, bê tirs û bi 
ken pêşwazî bikin.” Ya ku ez wek “pir” pênase 
dikim û Roza jî wek “sir” bi nav dike, ev sir 
têkiliyê zindî dihêle. Lê dema ev zindîbûn kêm 
bibe, “zincîra bêdengiyê” destpê dike.  

Di rojên derbasbuyî de li Amedê civîna 
bi navê “Zincîra Bêdengiyê: Hilweşandina 
Dîwarên Derdora Girtiyên Siyasî yên Jin” 
hat lidarxistin. Di konferansê de rewşa jinên 
girtî di asta navneteweyî de hatin nîqaşkirin. 
Hişyariyek di derbarê girtîgeh û girtiyan de yek 
ji bingehîn armancên konferansê bû. Lê ligel 
mijarên derbarê rewşa girtiyên jin û nexweş 
ev konferans wek civîna bixêrhatin-kirina 
girtiyên azadiyê bû. 

Pêşkeşî, tecrube û çavdêriyên hatin 
parvekirin nîşan didin ku rewşa girtiyên siyasî 
û şert û mercên ku kesên girtî tê de derbas 
dibin wek nîşaneyên rewşa giştî ya azadîyên 
siyasî, şexsî û sivîl û mafên mirovan bi giştî 
li welatekî diyar dikin. Girêdayî vê, rewşa 
girtiyên jin rewşa jinên wî welatî jî diyar dikin. 
Ev ji hêla helwesta desthilatdaran ve wisa ye. 
Ango li welatê ku tê de her roj herî kêm jinek 
ji ber zayenda xwe tê kuştin de mirov nikare 
li bendê be ku jinên girtî bi helwesteke baş 
re rûbirû bimînin. Lê gelo ji hêla me de çawa 
ye, divê çawa be? Em kîjan jiyanî layiqê xwe 
dibînin? Jinên ku zêdetirî nîvê jiyana xwe di 
pişt dîwaran de derbas kirine bersîva “çawa” 
didine me. Di dilê wan de girtiyên li dû mayî, 
rûyên wan de bişirîna bi sir, bi cesaret û bê 
tirs. Roza li Bazîdê ji girseya ku ew bi rêzdarî 
pêşwazî kir re digot, “ez bejna xwe li ber 
we natewînim, hûn jî bejna xwe li ber min 
netewînin. Em bi hev re bejna xwe bilind 
bikin.” Wekî ku bêje, “em li ku mabûn.”

Tu bi xêr hatî Roza. Ez nabêjim tu bi xêr 
hatî azadiyê. Tu her azad bûyî. Tu bi xêr hatî 
“azadiya îzafî”, bi xêr hatî nava me, bi xêr hatî 
têkoşîna kêleka zindanan. 

Azadiya îzafî

Munewer
Azîzoglu Bazan

Biyan

Bi konsepta şer aramî ne pêkan e

Bêtehamuliya li dijî gorên kurdan

3 sal in ji Rêberê PKK’ê Abdullah Oca-
lan tu agahî nayê girtin. Ji bo azadiya 
fîzîkî li cîhanê pêngava “Ji Abdullah 
Ocalan re azadî, ji pirsgirêka kurd re 
çareseriya siyasî” hatiye destpêkirin. 
Di çarçoveya pêngavê de girtiyên 
siyasî di 27’ê Mijdarê de dest bi çala-
kiya greva birçîbûnê kirin û malbatan 
jî li Wan, Amed, Edene, Mêrsîn, Sten-
bol, Mêrdîn û Îzmîrê dest bi Nobeta 
Edaletê kirin. Grev û çalakî didomin. 
Hevberdevka Kongreya Demokratîk 
a Gelan (HDK)’ê Esengul Demîr 
têkildarî tecrîd û greva birçîbûnê ji 
rojnameya me re axivî.

Esengul Demîr di destpêka axafti-
na xwe de diyar kir ku ew operasyo-
na navneteweyî ya ku li dijî Abdullah 
Ocalan pêk hat weke tecrîdê şîrove 
dikin û wiha got: ”Helbet em vê yekê 
hem li ser muxalefet û berxwedana 
civakî ya li Tirkiyeyê û hem jî li ser 
têkoşîna kurdan weke tecrîdê pênase 
dikin. Îşkence û şewitandina infazên 
li girtîgehan hemû parçeyek ji tecrîdê 
ye. Ji bilî vê, polîtîkaya tecrîdê ya 
topyekûn tê meşandin ku qanûn li 
gel destûra bingehîn nayên tetbîqki-
rin û civak bi temamî tê desteserki-
rin. Li dijî van êrîşan berxwedan û 
rêxistinbûyîneke xurt heye. Grevên 
birçîbûnê yek ji wan e. Em vê weke 
rêbaza dawî ya berxwedanê dibînin 
ku em zêde naxwazin bê kirin. Lê 
piştî demekê divê em serî li vê rêbazê 
bidin. Li gorî min divê em kesên li 
derve di nava siyaset û muxalefetê 
de ne, vê pêvajoyê ji yên di girtîgehê 
de nehêlin. Dikarim bibêjim ku hemû 

komên muxalîf ên li Tirkiyeyê ji bo 
li derve gelek berxwedan bi rêxistin 
bikin pêwîst e bi hev re têbikoşin.”

‘Girtiyên siyasî nirxên civakê ne’
Demîr anî ziman ku tecrîd per-

galeke ku dewleta Komara Tirkiyeyê 
li ser gelê kurd û dostên wan ava 
kiriye ye û wiha domand: “Tecrîd 
ji bo bindestkirina vîna gelên ku 
daxwazên dîrokî yên gelê kurd red 
dikin û paşguh bikin, rêbazek e. Vê 
pergalê hem li hundir hem jî li derve 
bi awayekî sîstematîk pêk anîn. 
Dayik hêzên ku berdêlên giran didin 
û ji bo aştiyê têdikoşin. Em nobeda 
edaletê ya dayikan bi rêzdarî silav 
dikin. Lê dayik sembol in. Ji xeynî 
wan divê girseyeke pir berfireh 
xwedî li vê nobeda edaletê derkeve. 
Ji ber ku erka herî girîng ew e ku 
polîtîkayên tecrîda taybet ên li ser 
girtiyên siyasî yên li girtîgehê tên 
meşandin ji raya giştî ya Tirkiye û 
cîhanê re ragihandine. Divê ev tenê 

ji dayikan re neyê hiştin. Ji bilî vê, ji 
bo şikandina tecrîdê divê em li derve 
têbikoşin. Girtiyên siyasî ne tenê 
endamên malbatan e. Girtiyên siyasî 
nirxên civakê ne. Ew hêzên têkoşer 
ên vê civakê ne. Ji ber vê yekê divê 
grevên birçîbûnê yên ji aliyê girtiyan 
ve hatiye destpêkirin ji aliyê beşên 
civakî ve jî bê xwedîderketin. Divê 
berpirsyarî tenê ji malbat û girtiyan 
re neyê hiştin.”

‘Divê bi lez gav bên avêtin’
Di berdewamiya axaftina xwe de 

Demîr bi lêv kir ku girtî û dayik ji bo 
azadiya gel têdikoşin û wiha pêde 
çû: “Ew nirxên vî gelî ne. Yekane 
rêya şikandina tecrîdê piştgiriya 
gel e. Dewleta Komara Tirkiyeyê 
100 sal in daxwaz û mafên herî 
xwezayî yên gelê kurd qebûl nake 
û siyaseta xwe ya şer didomîne. Ev 
yek jî xitimandinê diafirîne. Siyaseta 
şer polîtîkayeke ku ne tenê ji bo 
kurdan, ji bo tirkan jî dibe serdema 

encamên xirab. Ji ber vê yekê jî divê 
parlamento ji bo bidawîkirina şer 
bikeve nava liv û tevgerê û bi pêşni-
yarên Birêz Ocalan û ragihandina 
ku îradeya birêvebirin û encamdana 
vê pêvajoyê heye di zûtirîn dem 
de pêvajoya aştî û muzakereyê 
bide destpêkirin. Ji bo guhertina 
makezagonê û ji nû ve destpêkirina 
pêvajoya aştiyê divê hemû nav-
endên desthilatdariyê, muxalefet 
û beşên civakî yên li Tirkiyeyê tev 
bigerin. Beriya ku grevên birçîbûnê 
bigihêje encameke nebaş divê bi lez 
gav bên avêtin. Nehêlin li girtîgehan 
windahiyên nû rû bidin. Divê civak 
di zûtirîn demê de vê berpirsyariyê 
bigire ser milê xwe. Divê siyaset-
medar û parlamento bi berpirsyarî 
tevgerin.”

‘Bi şer aramî ne pêkan e’
Demîr anî ziman ku pêdivî bi ji 

nû ve destpêkirin vê pêvajoyê heye 
û wiha dawî li axaftina xwe anî: 
“Di pêvajoya muzakereyên aştiyê 
yên salên 2011, 2012 û 2013’an de 
dewletê bi hevdîtina bi Birêz Abdul-
lah Ocalan re û nêrînên wî û birêve-
birina muzakereyan hin pêşketin pêk 
anî. Di wê heyama sê salan de Tir-
kiye di encama van danûstandinan 
de atmosfereke cidî ya aştiyê jiya. 
Hesteke ku li vî welatî aştî pêk bê 
hebû. Lewma ev pêvajoya diyalogê 
ya bi Birêz Ocalan re cewhera xwe 
nîşanî me da. Bi vê konsepta şer ara-
mî ne pêkan e. Jixwe dîrokê ji me re 
îspat kiriye ku ev şêweyê êrîşan, bi 
perspektîfa nenaskirina vîna kurdan 
wê bi ser nekeve.”

Li Tirkiyeyê gorên kurdan gelek caran 
rastî êrîşan hatine. Kêliyên gorên 
şervanên kurd hatine şikandin. Go-
ristan hatine bombekirin û talankirin. 
Goristana Sîsê, Goristana Xerzan, 
Goristana Çiyayê Bagokê û Go-
ristana Çiyayê Bestayê ku cenazeyên 
şervanên kurd lê hatibûn definkirin 
ji aliyê balafirên şer ên tirk ve hatin 
bombekirin û rûxandin. Li goristana 
Yenîkoyê gelek caran gorên şervanên 
kurd hatin rûxandin. Herî dawî gora 
Şervanê YPS’ê Sertan Tîken (Egîd 
Botan) ji aliyê kesên nediyar ve hat 
rûxandin. Di sala 2023’an de 6 gorên 
şervan û zarokên kurdan ji aliyê 
kesên nediyar ve hatin rûxandin. Her 
çend nasname nediyar be jî malbat 
diyar dikin ku bi destê rayedarên 
dewletê gorên zarokên wan tên rûx-
andin. Dema em li daneyên salekê 
binerin em dibînin ku li dijî gor û go-
ristanê zarokên kurdan bêtehamuli-
yek heye. Em ji êrîşên di salek dawî 
de pêk hatine çend mînakan bidin dê 
rastî bêtir şênber bibe.
       3 Di 18’ê çileya 2024’an de 
leşker li gundikê Kanîspiyê ya Dutax 
a Agiriyê ji bo rûxandinê, li gora 
endamê YPS’ê Yakup Yalçin (Ferhat) 
ê ku di 2016’an dema qedexeya der-
ketina derve ya li Cizîr a Şirnexê de 
jiyana xwe ji dest dabû, lêgerîn kirin.  

3 Gora endamê Yekiniyên Par-
astina Sivîl (YPS) Sertan Tîken (Egîd 
Botan) ê ku di sala 2016’an de, di qe-
dexeya derketina derve ya navçeya 
Hezex a Şirnexê de hatiye ragihandin 

de bi 12 kesan re jiyana xwe ji dest 
dabû ku  li gundê Cibrî yê li navçeya 
Cizîr a Şirnexê ye, ji aliyê leşkeran ve 
hate texrîbkirin. Hate diyarkirin ku 
leşkeran kevirê gora Tiken ê ku wêne 
û navê wî li ser hatibû nivîsandin, 
parçe parçe kirine û piştre jî desteser 
kirine.

3 Kesên nediyar cara duyemîn 
êrişî gora Ûgûr Kaymaz ê 12 salî ku li 

navçeya Qoserê bi 13 guleyan hate 
qetilkirin û gora bavê wî kirin. Ahmet 
Kaymaz û lawê wî Ûgûr Kaymaz ê 12 
salî bû li navçeya Qosera Mêrdînê di 
21’ê mijdara 2004’an de li ber deriyê 
mala xwe di encama gulebarana 
polîsan de hatibûn qetilkirin. Li dijî 
gora Ahmet Kaymaz û lawê wî Ûgûr 
ku li goristana taxa Pirîketa ye berê ji 
aliyê kes ango kesên nediyar ve êrîş 

pêk hat. Piştî êrîşa li dijî goran pêk 
hat, welatiyan gora Ahmet Kaymaz 
a kevirên wê hatibûn şikandin bi 
dilxwazî tamîr kirin. 

3 Li ser gorên ku 27 sal berê en-
damên PKK’ê lê hatin veşartin gorên 
nû hatin çêkirin. Li gundê Çalxan a 
navçeya Sergolanê ya Semsûrê di 
navbera salên 1995-1996’an de 9 
endamên PKK’ê di şer de jiyana xwe 
ji dest dabûn. Hate diyarkirin ku li 
qada gora komî ya 9 endamên PKK’ê 
lê ne, gorên nû hatine çêkirin.

3 Li Goristana Zevye ya Sêrtê 
gora Revşan Aşkara (Sema Koçer) a 
HPG’î ku di 31’ê adara 2020’î de li 
Bazîd a Agiriyê di şer de jiyana xwe 
ji dest dabû, par ji aliyê hin kesên 
nenas ve hatibû xerakirin. Di 1’ê 
tebaxa 2023’yan de vê carê polîsên 
sivîl êrişî heman gorê kirin.

3 Bi boneya salvegera qetilki-
rina girtiyê nexweş Bazo Yilmaz 
merasîma bîranînê hat lidarxistin. 
Leşkeran êrişî merasîmê kirin û 3 kes 
binçavkirin.  Girtiyê nexweşê giran 
Bazo Yilmaz di 18’ê tebaxa 2022’yan 
de li Girtîgeha Tîpa T a Hejmar 2 
ya Rihayê hate qetilkirin. Yilmaz di 
salvegera qetilkirina xwe de li ser 
gora xwe ya li Goristana Gokluya 
Jor a Asri ya li taxa Gogan a navçeya 
Xelfetî ya Rihayê hat bibîranîn. Ji 
xeynî malbata Yilmaz, parlamenterê 
Partiya Çepên Kesk a Rihayê Omer 
Ocalan û gelek kes tevlî bîranînê 
bûn.  

3 Gora Jîna Emînî ku ji hêla 
hêzên rejîma Îranê ve hatibû qetilki-
rin gelek caran hate texrîbkirin.

Hevberdevka HDK’ê Esengul Demîr diyar kir ku îşkence, înfaz û pêkanîn li girtîge-
han hemû parçeyek tecrîdê ne û wiha got: “Bi vê konsepta şer aramî ne pêkan e.”

Mizgîn Sonuk

Navenda Nûçeyan

Dewleta tirk ji bo Rêveberiya Xweser a Bakur 
û Rojhilatê Sûriyeyê ji holê rake bi salane êrîş 
dike û sivîlan qetil dike. Parêzer û endama 
Navenda Lêkolîn û Parastina Mafê Jinan Aynûr 
Zêd Paşa li ser êrîşên dewleta tirk ji rojnameya 
me re axivî. 
      Aynûr Zêd Paşa diyar kir ku beriya niha bi 
hinceta ‘Yên derbasî Tirkiye dibin û çalakiyên 
leşkerî dikin PKK’yî ne’ êrîşî Rojava dikirin û 
wiha got: “Lê niha tu hinceta wan tune. Niha 
dema leşkerên wan bi hejmarek zêde li qada 
Qendîl, Zap, Metîna û Xakurkê tên kuştin, ji 
bo tola xwe hilînin êrîşî axa Rojava dikin. Êrîşî 
xelkê sivîl ên Bakûr û Rojhilatê Sûriyeyê dikin. 
Êrîş dikin heta ku malbatên leşkerên hatine 
kuştin bêdeng bibin. Ya din jî dewleta tirk 
naxwaze li herêma me aramî pêş bikeve. Bi van 
êrîşan dixwaze projeya xwe ya nexşerêya xeta 
sînor ku li ber ekranên televîzyonan bi raya 
cîhanê re parve kir, bibe serî.” 

Zêd Paşa, da zanîn ku ew nexşerêya hatiye 
derxistin ji bo bê çêkirin, divê xelkê herêmê ji 
vê axê derkevin û ev ax bê valakirin û wiha lê 
zêde kir: “Dixwazin gel û rêveberiya xweser 
bînin beramberî hev. Diwaze qeyranê pêş bixe 
û gel di nava kaos û tariyê de bihêle. Dixwazin 
gel li dijî rêveberiyê sor bike. An jî dixwaze gel 
ji ber van kaosan koçber bike û vê axê vala 
bike. Piştî ev herêm vala kir, dixwaze xelkê 
Sûrî yên ji herêmên din bîne li vir bi cih bike û 
demografiya herêmê biguherîne. Dixwaze bi 
guhertina demografiyê serweriya xwe li ser gel 
çêke û vê axê kontrol bike.” 

Zêd Paşa destnîşan kir ku niha koalîsyona 
navneteweyî serkêşiya wê Amerika dike û 
Rûsya çavên xwe ji êrîşan re digirin û wiha 
domandr: “Niha ji koalîsyona Amerîkayê û 
dewleta Rûsya li herêmê ne. Lê mixabin herdu 
jî çavên xwe ji êrîşan re digirin. Pişta xwe 
dide êrîşên Tirkiye û naxwaze bibîne. Hatina 
Rûsyayê bi erêkirina dewleta Sûriyeyê ye. 
Hebûna Amerîka û koalîsyonê ya li herêmê ne 
rewa ye. Tenê li dijî terora DAIŞ’ê li herêmê ye. 
Li vir hevkariya HSD’ê dike. Ji ber vê yekê divê 
herêm di bin parastina wê de be. Lê Amerîka 
tenê herêma ku leşkerê wê lê ye diparêze. 
Nahêle dewleta tirk bi balafiran lê bide. Rûsya 
û Amerîka bûn garantorê sekinandina şer. Ji 
ber vê yekê ji wan tê xwestin ku destûr nedin 
ku Tirkiye êrîşî Rojava bike. Destûr nede ku 
balafirên şer ên Tirkiyeyê herêma Rojava 
bombe bike.” 

Paşa bilêv kir ku niha her tişt li ber çavê 
dinyayê pêk tê û wiha pêde çû: “Binpêkiri-
na mafên mirovan û binpêkirina qanûnên 
navneteweyî yên mirovan û bombekirina 
binesaziya herêmê sûcê şer e. Divê yên ku vî 
sûcî dikin bên cezakirin. Lê mixabin dadgeha 
navdewletî Tirkiyeyê diparêzin. Ji ber ku îmze 
nekiriye, li ser statuya Roma ya dadgeh li ser 
esasê wê hatiye avakirin. 

Paşa xwest ku her kes ji rêxistinên mafên 
mirovan, kesayetiyên taybet, Amerîka, Brîtan-
ya, Fransa, Rûsya û hêzên navdewletî bixwazin 
ku rê li pêş van êrîşan bigirin û wiha berdewam 
kir: “Divê biryarê ji meclîsên xwe derxin û qada 
hewayî ji balafirên tirk re qedexe bikin.”

Paşa anî ziman ku hikûmeta Şamê di dest-
pêka krîza Sûriyeyê de dev ji herêmê berda 
û wiha axivî: “Piştî rejîma Sûriyeyê dest ji 
herêmê berda komên radîkal li vir bi cih bûn. Ji 
ber gel nikaribû xwe biparêze, rêveberiya xwe 
ava kir û hêza leşkerî ava kir. Dest bi parastina 
xwe kirin. Divê her kes baş zanibe ku kurd li 
herêma Bakur û Rojhilatê Sûriyeyê ji bo tu 
kesî ne xetere ye. Gefan li tu kesan naxwin. 
Rêveberiya Xweser tenê gelê herêmê diparêze. 
Ji bo jiyan û aramiya gelê herêmê hatiye avaki-
rin. Felsefeya wan a jiyanê wekhevî, aramî, aştî 
û jiyana hevpar e. Em hevî dikin ku dewleta 
tirk, rastiya xwişk û biratiya gelê kurd û tirk 
bibîne. Divê bibîne ku jiyana wan a hevpar 
çawa hêzê dide Tirkiyeyê. Ku yekitiya gelê kurd 
û tirk li ser esasê wekheviyê pêş bikeve, Tirkiye 
dê di asta cîhanê de pir bilind û mezin bibe.”

Zêd Paşa: Dixwaze 
gel koçber bikin

Medya Bal

Çareserîye do komelî asan bikero
Meseleya kurdan roje bi roje pîlêr 
bena. Çiqas ke heqê kurdan nênê 
şinasnayene, têkoşînê kurdan hende 
xurt beno. Dewleta tirke seba ke 
kurdî wayîrê statuyêkê qanûnî nêbê, 
her tewr cîyakerî û teda kena. Mîsal 
Serekê PKKyî Abdullah Ocalanî ra 3 
serrî yo xeberêke nêgêrîyena. Vera 
ziwanê kurdî dişmenîye dewam kena. 
Qayûman îradeyê şarî xesp kerd û 
nika şaredarîyan de her tewr bêu-
sulîye kenê. Muşterekê şarî ameyî 
diznayene. Hukmê tirkî seba ke kurdî 
denêkewê parlamento û butçe ra het-
karîya ekonomîke nêgêrê bêedaletîye 
kerde. Bitaybetî Mehkemeya Berze ya 
Temyîzî bi destê Erdoganî sey hacet 
şuxilîyena. Vera partîyanê kurdan bi 
hawayêkê keyfî qeraran dana. Ma 
derheqê nê babetan de akademîsyene 
Sarah Glynn rê tayê persî persayî. 

Seke şima zanê Erdoganî serra 
2015î de vatbî ke êdî persa kurdan 
çîn a. Rixmo ke heta a serre hukmatê 
ey tayê gamî estbî, ey meseleya 
kurdan înkar kerde. Ey dîyar kerd 
ke kurdî hînî wayîrê heqanê xo yê 
komelkî û kulturkî yê. Derheqê na 
babete de şima se vanê?

Êdî her kes bi zelalî zano ke persa 
kurdan est a. Eke yew merdim vajo 
ke meseleya kurdan çîn a, raştîye 
nêvano. Verê ke Erdoganî nê şîroveyî 
kerdbî, ey PKKyî reyde tayê pêvînayîşî 
kerdbî. Ey waştêne persa kurdan 
çareser bikero. Labelê bado ey reftarê 
xo bedilna, dereceya 180î tadîya û 
estbîyayîşê persa kurdan înkar kerd. 
Ez fikrîyena ke no înkarkerdiş birastî 
tesdîqkerdişê meseleya kurdan o. Eke 
merdimêk ziwan û kulturê kurdan 
înkar keno, eslê xo de estbîyayîşê înan 
qebul keno. 

Çayê Erdoganî desinde reftarê xo 
vurna? 

Ez fikrîyena ke no reftarê Erdoganî 
bi temamî sîyasî bî. Ey seba est-
bîyayîşê xo û seba îqtîdarê xo reftar 
bedilna. Ey hesab kerd ke pêvînayîşê 
aştî ey ra zêdeyêr HDPyî hêzdar kenê, 
nê semedî ra pêvînayîşî vindarnayî. O 
fikrîya ke bêçareserîya persa kurdan 
do seba ey hîna feydedar bibo. Bi 
kilmî reftarê Erdoganî sîyasî bî. Bitay-
betî weçînayîşê hezîrana 2015î de 
HDP dekewt weçînayîşî û Hemserekê 
ci Selahattîn Demîrtaşî ard ziwan ke ê 
do Erdoganî rê destûr nêdê û ey serek 
nêkerê. No zî polîtîkaya Erdoganî ser 
o tesîrdar bî. Yew zî no dem berz-
bîyayîşê kurdan dewam kerdêne. Ma 
vajê Rojava de şoriş qewimîya. Îdareyê 
Erdoganî fikrîya ke no şoriş do tesîrê 
kurdanê Bakurî bibo û înan seba aza-
dîye han bikero.  

Eşkera yo ke Erdogan baxusus 
nameyê HDPyî ra zaf tersayo. Senî 

ke kurdan partîya xo awan kerde, 
rejîmê Erdoganî taktîk bedilna. Şima 
eşkenê na babete tenê abikerê?

Ma zanê ke gama ke HDPyî 
awbendê se ra 10î rijna û dekewt 
parlamento, Erdogan şok bî. O sifte 
fikrîya ke o do rayanê kurdan bigêro, 
la zafêrîya înan rayê xo dayî HDPyî. 
Nê semedî ra Erdoganî polîtîkaya xo 
bedilnaye. 

Nika şima zî vînenê ke kurdî 
wayîrê statuyêkê fermî nîyî. Seba 
resayîşê statuyêkê sey xoserîye, 
otonomîyê demokratîkî ûsn. ganî 
kurdî çi bikerê?

Her çî ra ver ganî kurdî ray-
apêroyîya Tirkîya qan bikerê û 
bêguman dewlete rê teda bikerê. 
Zafêrîya komelê tirkan wazena ke 
dewleta ci vera kurdan hêriş bikero 
û dewlete zî goreyê waştişê înan 
têgêrena. Dewleta tirkan komelî 
lete kena û îdare kena. Bêguman no 
metodêko klasîk o. Yew zî dewlete 
kurdan sey “biza guneyî” mojnena. 
Oxina ke çareserîya meseleya kurdan 
do zaf feydedar bibo. Mîsal Sela-
hattîn Demîrtaşî roniştişê dewaya 
xo de vat ke çareserîye do komelê 
Tirkîya û Kurdistanî asan bikero. Ez 
zana ke na babete de qankerdişê şarî 
zaf zehmetin o. Xora nêzdî se serrî 
yo ke dewleta tirkan vera kurdan 
“hukmê pêşinî” ramnena. Coka no 
wezîfeyêko zaf çetin o. 

Şima senîn fikrîyenê, gelo demê 
ameyoxî de prosesê aştî yê newî 
pawenê?

Heya îxtîmalêk est o. Her çî 
girêdayîyê polîtîka yo. Dewleta tirkan 
têna bi teda heta peynîye nêeşkena 

şêro. Ganî çareserîye bibo. Ez fikrîye-
na ke çareserîye do bibo, la nêzana 
key do bibo. 

Rejîmê Erdoganî seba prosesê 
aştî yê newî amade yo? Ey de îrad-
eyê çareserîye vînenê?

Erdogan tadîyayîşê dereceya 180î 
de xeylê qabîlîyetdar o. Têna persa 
kurdan de nê, xeylêk babetan de nê 
tadîyayîşî keno. Ma vajê polîtîkaya 
teberî de zî ge-ge dereceya 180î 
tadîyeno. Seba prosesî amadekarîye 
zî xeylê zor a. Çike zafêrîya komelî 
ameya qankerdene ke kurdî problem 
ê. Rixmo ke Tirkîya de muxalefetêko 
gird est o, muxalîfî zî fikrîyenê ke kurdî 
problem ê. Coka tayê zorîyî est ê. 
Goreyê fikrê mi proses qetî newe ra 
bêro destpêkerdene. 

Eke welatê Ewropa îdareyê Er-
doganî rê teda bikerê yan ey rê ferz 
bikerê, gelo îdareyê ey agêreno ma-
saya çareserî? Yew zî welatê Ewropa 
eşkenê teda bikerê? 

Welatanê Ewropa de nîyetê 
awankerdişê Tirkîya çîn o. Çarçeweya 
prosesê aştî de ê zafane qaydeyanê 
Tirkîya ke PKK sey “rêxistina terorî” 
hesibnena taqîp kenê. Texmînkerdiş 
xeylê zor o. Eke merdim durist bibo, 
rojdemê Ewropa de prosesê aştî çîn o. 

Ma vajê gama ke meseleya Îrlan-
daya Bakurî çareser bîye, Amerîka 
mabênkarîye kerde û ge-ge zî wirdî 
terefî ardî têhet. Gelo meseleya kur-
dan de zî rolêkê winayênî nêeşkena 
kay bikero?

Birastî meseleya Îrlandaya Bakurî 
xeylê meseleya taybet a. Mîyanê îrlan-
dayijan û amerîkanijan de zî têkilîyê 

nêzdî estbî. Çike Amerîka de xeylêk 
merdim ê ke Îrlanda ra koç kerdbî 
est ê. Yew zî seba dewaya Îrlandaya 
Bakurî Amerîka ra pereyî zî amebî. 
Yanî amerîkanijî her tim na perse de 
eleqedar bîbî. Çareserîya na babete 
seba şarê Ewropa zî girîng bîye. 
Bi kilmi persa kurdan nika rojdem 
de nîya. Bêguman hetê Ewropa ra 
hîsgêrîye est a. Mîsal çend rojî verî 
Parîs de seba Sakîne Cansiz, Leyla 
Şaylemez û Fîdan Dogane çalakîye 
virazîyaye. Na çalakîye de ma dî 
ke tayê sîyasetmedaranê Fransa zî 
cayê xo girewtbî. Nê sîyasetmedarî 
partîyanê çepî ra bîyî û înan mese-
leya kurdan rê eleqeyêkê girsî ramo-
jna. Prosesê çareserîye prosesêko 
derg o. Giran giran paştî gêno. 

Seke zanîyeno Serekê PKKyî 
Abdullah Ocalan 25 serrî yo Girawa 
Îmrali de tepişte yo. Ey ra nêzdî 3 
serrî yo xebere nêgêrîyena û vera 
ey tecrîdêko giran yeno caardene. 
Çira îdareyê Erdoganî vera Ocalanî 
tecrîdê winayênî ano ca? Şima çi 
fikrîyenê?

Seke mi vat, Erdogan cayê xo ra 
dereceya 180î tadîya û dîyalog ra 
fek vera da. Ey dest pê pelixnayîşê 
têgêrayîşê kurdan kerd. Birastî Erdo-
gan zano ke her hêrişo vera Ocalanî 
hêrişo vera kurdan o. Erdoganî dî 
ke ne Tirkîya ne zî herêma mîyan-
neteweyî de çew vera polîtîkaya ey 
nêvejîyeno. Hem muxalefet hem zî 
komelo mîyanneteweyî eşkayêne 
na polîtîka asteng bikerdêne. Coka 
vera Ocalanî tecrîdêko giran yeno 
caardene. No tecrîd bêşik duştê 
heqanê merdiman o. Tecrîd birastî 
sey îşkence yo, têna vera ey nêvi-
razîyeno û vera têgêrayîşê ey zî yeno 
caardene. Yew zî têkilîya Ocalanî bi 
dinya birîyaye. Komelo ke wazeno 
fikrê ey ra feydedar bibo, ci ra bêpar 
maneno. Îdareyê tirkan zafane nê 
şablonî şuxilneno ke qaso ke no 
tecrîd vera ê tepişteyanê sîyasîyan 
zî yeno caardene. Ez fikrîyena ke 
no sînordarkerdişêko gird seba 
pelixnayîşê têgêrayîşê kurdan yeno 

caardene. 
Seke ma vînenê, komelê Ewropa 

babeta tecrîdî de xeylê bêveng o. 
Bitaybetî CPT yanî Komîteya As-
tengkerdişê Îşkenceyî beno ke tayê 
raporan amade keno, la bi kurdan 
pare nêkeno. Çira komelê Ewropa û 
CPT wina têgêrenê?

Raver reftarê welatanê Ewropa 
û CPTyî polîtîk o. Wina aseno ke ê 
nêwazenê îdareyê Erdoganî hêrs 
bikerê. Yew zî Tirkîya cografyaya xo 
sey hacet şuxilnena. Mîsal NATO 
hemverê Rûsya cografyaya Tirkîya 
xebitneno. Ewropa nêwazena ke 
Tirkîya NATO ra durî vindero û der-
basê hetê Rûsya bibo. Hetekê bînî 
ra Tirkîya sînoranê xo de koçberan 
asteng kena û destûr nêdana ke ê 
derbasê Ewropa bibê. Coka welatê 
Ewropa dewleta tirkan hêrs nêkenê 
ke koçberî denêkewê. Xerza nê, 
ganî ma qebul bikerê ke welatê 
Ewropa têgêrayîşanê radîkalan ê ke 
kapîtalîzm û demokrasîyê lîberalî 
rexnê kenê rê zêde nêzdî nêbenê. 
Dima ra ma biewnê meseleya heqanê 
merdiman. Nê heqî birastî hetê Kon-
seya Ewropa ra yenê garantîkerdene. 
Tirkîza zî endamê Konseya Ewropa ya 
û no yeno mana ke Tirkîya Peymana 
Heqanê Merdiman a Ewropa qebul 
kena. Bi nê hawayî Tirkîya mecbur 
a ke qerarê ke bi destê Mehke-
meya Heqanê Merdiman a Ewropa 
gêrîyenê bîyaro ca. Yew zi CPT est 
o. Baxusus CPT raporanê xo amade 
keno û têna bi destûrê dewlete 
nê raporan weşaneno. Yanî Tirkîya 
destûr bido ke CPT raporanê xo pare 
bikero. Avûkatanê Ocalanî zî vatbî 
ke ganî CPT tewr tay derheqê rewşa 
Ocalanî de melumatêk bido. Çike şaro 
kurd ey meraq keno û seke şima vat 
nêzdî 3 serrî yo ey ra xebere nêgeno. 
CPT naye eşkeno bikero. 

Şima zî taqîp kenê ke nê rojan 
Kurdistan û Tirkîya de Nobeta 
Edaletî dewam kena. Na nobete 
tebîî seba azadîya Ocalanî û 
çareserîya meseleya kurdan  
virazîyena. 

Ez fikrîyena ke Nobeta Edaletî 
balkêş û muhîm a. Na nobete mîyanê 
kurdan de paştîdayîş afernena. Bi 
nê hawayî şar paştî dano yewbînî û 
mîyanê têgêrayîşî de paştîdayîş pîlêr 
beno. Bêguman çalakîyê winayênî 
xeylê girîng ê. Awankerdişê aştîye û 
çareserîya meseleya kurdan muhîm 
ê. Labelê ez nêzana na nobete do ça-
reserîye de tesîrdar bibo. Yanî teberê 
şarê kurdî de kes do bale bianco na 
nobete. Ma biewnê, çi do bibo.

Seke zanîyeno şima şîyî Rojava. 
Gelo sey cinîye kamcî çimdarîyî 
kerdî û bitaybetî pozîsyonê cinîyan 
senîn ercnenê?

Ez verê cû şorişê Rojava reyde zaf 
eleqedar bîbî. Mi waşt şerî uca. Raştî 
zî Rojava de çî yo ke ma nuşt û wend 
nika yeno caardene. Heya no şoriş 
şorişê cinîyan o û bêhempa yo. Roja-
va de demokrasîyêko raver est o. Ma 
eşkenê vajê ke uca de demokrasîyo 
şarperest (grassroots) est o. Bitaybetî 
xebata hempare ya merdiman zaf 
bala mi antbî. Goreyê fikrê mi cinîyê 
do demê ameyoxî de wayîrê serkew-
tişê girdî bibê. Şorişê Rojava leteyêkê 
nê serkewtişî yo girîng o. 

Akademîsyene Sarah Glynne ard ziwan ke tecrîdê vera Serekê PKKyî 
Abdullah Ocalanî duştê heqanê merdiman o û meseleya kurdan ser 
o wina qisey kerd: “Çareserîya meseleya kurdan do komelê Tirkîya û 

Kurdistanî asan bikero.”

Sarah Glynne Îngilîstan de ameye dinya. Badê cû koç kerd Îskoçya. În-
gilîstan û Îskoçya de sey mîmare û cografyanase xebitîyaye. Nika şaristanê 

Strasbourgî yê Fransa de ciwîyena. Uca de hem nuştoxîye kena hem zî 
seba têgêrayîşê kurdan aktîvîstîye kena. Her hewte semedê Medya Newsî 

xeberanê kurdî ser o fikrê xo nusena. 

Sarah Glynn kam a?

Dr. Îsmet Konak



Dilê min 
ne dîn e

Li kolanên evîna te 
Welat bi welat 
Li gunehên te dipirse 
Bajar bi bajar  
Diçe serdana evîndarên te 
Gund bi gund  
Guleyên di sînga te de dijmêre 
Çiya bi çiya  
Li şewata zeviyên te digere 
Şikeft bi şikeft 
Textê bûkaniya te radixe 
Dar bi dar guliyên te dihûne 
Lat bi lat 
Dinvîse navên pakrewanan 
Sosin bi sosin li bîna evîna te digere 
Sorgul bi sorgul 
Li xwîna şehîdên te dipirse 
Li deşt û çiyayên canê te 
Li hênkaya evîna xwe digere 
Dilê min ne dîne 
Kêlîk bi kêlîk  
Temberîka çiya şeh dike 
Wî haş dike 
Dilorîne 
Şiyar dike 
Dixeydîne 
Hembêz dike 
Dinuhrîne 
Ne min got …dilê min ne dîne. 
... 
 
Bêyî te  
 
Ev bajar mîna parsekekî  
Bê mirûse 
Ne kes qenciyê pê dike 
Ne kesek di rûyê wî de dikene 
 
Bêyî te  
 
Ev bajar  
Kavilê koxikek mêrîşka ye 
Hewiya mirovan lê nayê 
û ji zindîweran xalî ye  
 
Bêyî te  
 
wê xunava gulê 
Çawa bê dudilî  
Xwe bi ser dêmê pelê xwe de 
bişemtîne 
Bi ser axa tî de  
Wê axa tî bi çi hêviyan  
Bendewariya xunavê bike 
 
Bêyî te  
 
Wê kulîlkên bihara îsal tev 
Bê bîn û bê reng bimînin  
Ma wê bi çi rûyî  
Ma wê ji kê re xwe bi xemlînin? 
 
Bêyî te  
 
Takê rîhanê  
Dê nazikiya xwe bi çi re bipîve 
Dê bêhna xwe ji ku peyda bike 
Gula hinarê 
Dê xwe bike rengê hinarkên kê  
Şilêra sernixûm  
Dê serê xwe li ber delaliya kê bitewî ne 
 
Bêyî te  
 
Jiyan azmûneke têkçûyî ye 
Ne têketina wê 
Ne jî dûrketina ji wê  
Feyde dike 

Zarokên li welatên di nava şer de çê-
bûne 
Li pişt pirên hejîr, zeytûn û rojê baz-
dane 
Niha jî di kolanên fireh ên helbestê de 
dibezin 
Gotinên wan di nava zeviyan de 
Wekî sûlavekê baz dide 
Zarokên ku wesayiteke tijî stran xeyal 
dikirin 
Û li hêviya wê di berdewariyê de bûn 
Ji zeviyên xwe derketin 
Û niha jî li pêşberî çavê cîhanê derdike-
vin  
Derdikevin lê xewnek, stranek û dilek ji 
wan kêm dibe 
Balafir jî hewl didin silava leşkerî ji 
Neteweyên Yekbûyî re pêşkêş bikin 
Zarokên bi tayê bakur hûnandî  
Mîna xwedawendan xwe hînî lêdana 
bilûrê dikin 
Li hêviya lêxistina sirûda bi êş li mey-
dana sereke ya ezman in... 
Hin ji wan ji hêla pisporan ve nehatin 
dîtin 
Hinek ji wan ji alî rizgarkarên hewariyê 
ve nehatin dîtin 
Li şûna hêsirên dayikên wan hejmareke 
dirêj hat nivîsandin 
Û di defterên xwe de nivîsandin: 
“Mirin bûyerek hêsan e 
Mîna girtina pencereyê, 
Mîna helandina berfê  
Mîna bidawîkirina axaftineke telefonê. 

Lê siberoj 
Hêviyeke geş e di nava mijê de  
Û ramaneke ku dê pêk neyê… 
....... 
Li her derê xenceran çêdikin 
Li Rojhilat û Rojava... 
Lê ez bi bifdana hewayê mijûl im  
Ev balon di şiklê dil de ye 
Zarokên mayî jî bêsebir li bendê ne 
Ku sibê mezin dibin 
Sibe ew ê ji bîr bikin ku guran çi anîne 
serê têlên zeviyên wan. 
Û ew jî dibin wek min 
Balonan tijî hewa dikin... 
...... 
Zarokên ku li welatên di nava şer de çê-
bûne, 
Wekî ku ew êşa di navbera lingên 
bavên xwe û qirêjê de derbas dikin 
Di rengê şeva ebedî de canê xwe kom 
dikin 
Û di xewnên me de radizên  
Em heta derewa dawî ya dunyayê ji ber 
wan direviyan  
Qîrînên dayikan jî 
Navên me bi xwînê destnîşankirin, 
Piştî van hemû xapandinan em kî ne? 
Û piştî ku navên daristanan li kujer 
kirin?.... 
......... 
Wê erebeyên ku hespên spî wan 

dikişînin bên  
Û wê di riya lîstikên wan de derbas 
bibin 
Paşê wê zarok werin şûna lingên wan 
dîsa jê bibin  
Û sibê dê zarok 
Mebesta min zarokên ku mane 
Ew ê pêlîstokan ji qutiyên wan azad 
bikin 
Dibe ku ew awazeke nû bidin ketina 
cerdevan a ji ser pirê 
Lê mirin 
Dawiya rê ye 
Piştî wê em nikarin tiştekî taloq bikin  
Piştî mirinê sibe tune 
Tenê ketineke azad a herheyî di nava 
kêliyê de... 
Dema ku ev taswas em pê bawer in 

derbas dikin  
Zarokan felsefe, ol , peyman 
Û peymanên mafên mirovan tazî dikin 
Û tenê stranên ku hêdîka erd pê digirî 
bi ser xwe dadikin 
Ew jî pê re dibin yek 
Dibin kulîlk, giya û dibin stêrk  
.... 
Ey tirs! 
Ey hevalê bêkes û xerîban 
Ey şûrê bextewariyê 
û xewa şevê 
Ez bi tenê di nav nehpûşkên zarokên te 
de me 
Lewre nehpûşkên xwe ji zarokên min 
dûr bixe... 
Helbest: Enwer Umran 
Wergera ji erebî: Rizoyê Xerzî

Zarokên ku di nava şer de çêbûne

Hevkariya helbest û felsefeyê 

Hemû felsefehez û helbesthezan 
pênasînên cuda kirin e. Her yekî/ê li gor 
nêrînên xwe pênasîn kirin e. Bê çawa 
feylezofan felsefeyên xwe li ser babetên 
cuda sazkirine, pênasînên cuda jî hatine 
kirin e.  

Her wisa gelek pênasînên helbestê 
yên cuda jî hene û hêjî têne kirin. Ji ber 
vê yekê ye ne pênasîneke felsefhez 
hemû li ser wê li hev bikin heye û ne jî 
pênasîneke helbestê ya bi tenê heye. 
Mînak çend helbestvan di heman kêliyê 
de bi hev re li yek dîmenê xwezayê 
binêrin jî, dîmenê dibînin dê di hel-
bestên xwe de cuda teswîr bikin. Her 
yek ji wan dê li gorî rewşa xwe ya derûnî 
û daxwaza xwe teswîra dîmenê ku 
dibînin bikin. Bi vî awayî helbestên wan 
dê ji hev cuda bin û pênasînên hel-
bestên wan jî dê cuda bin. 

Belkî mirov dikare bi çend mînakan 
pênasîna felsefê bike, lê pênasîna 
helbestê ne pêkan e. 

Ji ber vê taybetmendiya helbestê ye, 
tê gotin ‘’helbesta bi mentiqê hatî 
nivîsandin û ya bê mentiq jî hatî 
nivîsandin helbest e.’’ Yanî helbest bêyî 
mebest û felsefe bi tenê bi hin gotinên 
xweş jî tê nivîsandin. Lê ew helbest weke 
helbestên xwedî mebest binirx nabin û 
temendirêj najî. 

Ez ê, bi çend pênasînên bi piranî 
helbesthez û felsefhez li ser wan nêzîkî 
hev hizirîn e, dest bi pênasînan bikim. 

Felsefe; lêgerîna zanînê û riya zanîna 
hizirkirinê ye. 

Felsefe: ne zanistek e, rêbaza zanîna 
lêgerîna zanistê ye. 

Helbest jî: ji hiş (aqil) bûhrin̂ û 
dûrbin̂a xeyalê ye.  

Tevgera hizir e û bi hebûna mirova-
hiyê re dimesȩ̂ ye. Serkêşa xweşikkirin û 
kelecandayîna peyvê ye. Ger helbest 
serkêş û nûnera hestan be, felsefe jî 

serkêş û nûnera hişe (aqile).  
Felsefe; hezkirina ji hezkirina 

lêgerîna zanîna zanistê ye. Armanca 
felsefê ya bingehîn ji bona zanîna civak û 
xwezayê ye. Mirov bi saya zanistê dibe 
xwedî hiş û ramanên gerdûnî. Pêkhatina 
ramanê bêyî zanîn û ya zanînê jî bêyî 
hizirkirina felsefeyî ne pêkan e. Bi 
awayekî din, mirov dikare bibêje felsefe, 
çavkaniya hemû beşên zanîn û zanyariyê 
ye. Ango felsefe; zanista zanin bi xwe ye. 

Felsefe: zanîna hizirkirina lêgerîna 
zanînê ye. 

Di felsefê de tiştekî tam rast û tam 
şaş nîne. 

Feylezof: bi meraqa zanîna tiştên li 
rastiya wan digerin, dipirsin û bi pirsan 
dixwazin rastiya bûyerê zanibin. 
Bersivdana pirsên xwe jî bi awayekî bi 
pergal û bizanîn didin. Bi pirs û bersivên 
xwe nêrînên xwe pêşkêşî xwendevanên 
xwe dikin. 

Lê ev ji helbestvanan nayê xwestin. 
Helbestvan bi hizir, hest û xeyalên xwe 
dikarin pirsên xwe bi bersivînin. Mînak 
dikarin bipirsin û bêjin, çima axa welatê 
min sor e? (Yanî dixwazin bêjin, çima 
welatê min di nav şer û pevçûnan de ye, 
çima ew qasî xwîn li welatê min tê 
rijandin.)  

Bersiva pirsa xwe jî dikarin welê 
bidin, axa sor ji stêra Merîxê anîn û li 
welatê min reşandin. Ti neçariya 
helbestvanan tune ye li peyitandina 

sorbûna axa welatê xwe û Merîxê 
bigerin. Belkî ji ber vê ye, Sokrates li dijî 
helbestvanan helwestên xwe wisa anî ye 
ziman. Li gorî Sokrates, helbestvan 
cambazên peyvan e û erka wan a sereke 
jî veşartin û berevajîkirina rastiyan e.  

Ez vê nêrîna Sokrates rast nabînim û 
dibêm ne pêkan e, mirov tevlî vê nêrîna 
wî bibe. Ji ber di xwezayê de her tişt 
têkildarî hev in û gelek nihêniyên bi 
çavan nayên dîtin, tê de hene. Huner-
mend û helbestvan tiştên di xwezayê de 
veşartî bi hêza hizir, hest û xeyalan wan 
dibînin û nîşanî mirovan dikin. Ez dibêm 
erka helbestvanan ne berevajîkirina 
rastiyaye, rastnîşandana çewtî û bi pêş ve 
birina ramana mirovan ne. Li vir mirov 
dikare bipirse heke serwerê hiş felsefe 
be, serwerê hestan jî helbest e! Ji ber wê 
di raman û hestên mirov de helbest û 
felsefe du fenomenên hevseng in. 

Ji roja mirovan ev herdu amûrên 
pêşveçûnê peyda kirin ve bi hev re 
dimeşin. Ji serdema kevin heta roja me, 
pevçûn û pevşabûna helbest û felsefê 
her berdewam e. Wer xuya ye dê ev 
goftûgoyên li ser têkiliyên helbest û 
felsefê têne kirin zû bi zû jî bi dawî nebin. 

Feylezof bêtir bi riya hiş (aqil) û 
ramanan li ser problemên zanîna mirov, 
têgihîştina xweza û gerdûnê radiwestin. 
Bi afirandinên xwe dixwazin çareyek ji 
pirsgirêkên heyî re bibînin û her li 
çareseriyê digerin. Lê helbestvan dikarin 

bi awayekî pir hêsan di qada afirandinê 
de bi riya hizir, hest û xeyalan li pêş 
feylezofan bin û valahiya heyî dabigirin. 
Ji ber xwezayê li pêşiya pêşveçûna hiş û 
xeyalên mirov ti astengî nedanîne. 

Min berê jî got, pêkhatina ramanê 
bêyî zanîn, ya zanînê jî bêyî hizirkirina 
felsefeyî ne pêkan e. Bi pêş ve çûna 
zanîna mirov re, hêza xeyala mirov jî 
berferih bûye û pêşketiye. Bi awayekî 
din bibêjim zanîn û xeyala mirov bi 
hev re bi pêş dikevin. Pêşengên sereke 
yên vê pêşveçûnê ramana feylezofî û 
hestdariya helbestvanî ne.  

Heke felsefe: çavkaniya hemû beşên 
zanîn û zanyariyê be.  

Helbest jî: rêzana pêşxistina hest, 
xeyal û xweşikkirina ramanê ye. Ez 
dihizirim, ne helbest bêyî felsefe û ne 
felsefe bêyî helbestê tam bi cilûberg 
dibin. 

Helbest û felsefe bêyî hev kor, rijî û 
bê çêj in. Lê divê helbestvan hişiyar bin, 
da helbesta wan di bin siya felsefê de 
nemîne û çêja helbestê winda neke. 
Heke hinekî siya helbestê li ser felsefê 
hebe jî, gelekî zerarê nadê wê. Bi 
awayekî din bêjim, dema felsefeya li 
helbestê hatî û helbesta li felsefê hatî, bi 
hev re werin nivîsandin digihijine wateya 
bi hev re nivîsandinê. Tê gotin; ‘Aliyekî 
helbestvanî yên hemû kesên mijûlî 
felsefê ne heye û her wilo jî hemû 
helbestvan hinekî feylezof in.’

Ez ê bi pirsa, helbest û felsefe çi ne dest bi mijara têkiliya di navbera wan de bikim. 
Lê heta roja me, pênasîneke neyê guhertin ji bona herduyan jî nehatiye kirin

Rizoyê Xerzî

Kamran Simo 
Hêdilî

Bi êrîşan dixwaze DAIŞ’ê bi rêxistin bikin
Hevseroka Rêveberiya Xweseri-
ya Demokratîk a Bakur û Rojhilatê 
Sûriyeyê Bêrîvan Xalid têkildarî êrîşên 
Tirkiyeyê yên dawî nirxandin kir. Bêrîvan 
Xalid diyar kir ku dewleta tirk bi salan e 
êrîşî herêma Bakur û Rojhilatê Sûriyeya 
Demokratîk dike û wiha got: “Ji destpêka 
Şoreşa Rojava û ji destpêka avakirina 
Rêveberiya Xweser a Bakur û Rojhilatê 
Sûriyeyê heta îro êrîşên dewleta tirk a 
li ser herêmê berdewam dikin. Dewleta 
tirk di van êrîşan de gelek herêmên me 
dagir kirin. Mîna Efrîn, Girê Spî û Serêka-
niyê. Bi van êrîşan derî ji çeteyên DAIŞ’ê 
û çeteyên din re vekirin. Xwestin DAIŞ 
herêmên me degir bikin. Lê bi têkoşîna 
Hêzên Sûriyeya Demokratîk (HSD) herêm 
ji van çeteyan hat parastin û rizgarkirin. 
Lê mixabin Efrîn, Serêkaniyê û Girê Spî 
hêj di kontrola dewleta tirk de ye.”  

Êrîşî qutên sivîlan dikin
Bêrîvan Xalid, da zanîn ku îro dewl-

eta tirk şerekî taybet li ser herêma wan 
dimeşîne û wiha axivî: “Bi rêbazên din 
êrîşan li dijî herêmê pêş dixin. Dewleta 
tirk bi taybetî ji cotmeha 2023’yan heta 
niha çar car in êrîşî herêmê dike. Bi 
rengekî pir hovane û pir berfireh êrîşî 
binesaziyên herêmê û êrîşî saziyên 
xizmetê yên Bakur û Rojhilatê Sûriyeyê 
dike. Êrîşî malên sivîlan, kargeriyên 
sivîlan û êrîşî sivîlan dikin. Êrîşî qutê 
sivîlan dikin. Êrîşî çavkaniyên jiyanê 
dikin. Êrîşî bendavên elektrîkê, bendavê 
petrolê, êrîşî aş û firinên nan kirin. 
Dewleta tirk bi van êrîşan peyamekê 
dide. Dixwaze êş û aloziya vî gelî kûrtir 
bike. Gel bi salan e di aliyê aborî de 
rewşek pir zor û zahmet derbas kir. 
Her tim li ser vê herêmê siyasetek hat 
kirin. Rewşa gel a aborî û jiyanî her di 
zahmetiyê de bû. Piştî van êrîşan alozî 
bêtir kûrtir dibe.” 

Cîhan li hemberî sûcê şer bêdeng e 
Xalid, destnîşan kir ku ev êrîş 

dikevin nava pîvanên sûcên şer ên 
navneteweyî û wiha lê zêde kir: “Lê 
mixabin îro tu dewlet, hêz û alîyî li dijî 
van êrîşan bertekên xwe nîşan nedane. 
Dewleta tirk her diçe zagon û pîvanên 
navdewletî binpê dike û êrîş dike. Dewl-
eta tirk li herêmê sûcên şer dike. Sûcê 
mirovahiyê dikin. Lê îro raya cîhanê 
bêdeng e.” 

Îstasyonên enerjiyê rûxandin
Bêrîvan Xalid, bi lêv kir ku ji xeynî 

zerarên aborî, tenduristî û perwerde-
hiyê gel ji xizmeta avê qut bûn û wiha 
berdewam kir: “Gelek gund, navçe û 
bajarên me ji xizmeta enerjî û elektrîkê 

qut bûne. Îstasyonên petrolê hatin rûx-
andin. Gel di aliyê pêdiviyên jiyanî yên 
rojane de gelek zor û zahmetiyan dijîn. 
Gelek bajarên me ketine tariyê. Van êrîş 
gelek zirar bi xwe re anî. Gelek win-
dahî çêdibin. Îro bi taybetî sivîlan dikin 
hedef. Saziyên çavkaniya jiyanê ne dikin 
hedef. Di mehên dawî de 4 êrîşên pir 
giran pêk tînin. Zirarek madî ya gelek 
giran bi xwe re ava kiriye.”

Tu hêz nikare vîna gel bişkîne  
Bêrîvan Xalid, anî ziman ku dewleta 

tirk bi van êrîşan dixwaze tirs û xofekê 
di nava gel de ava bike û wiha dirêj kir: 
“Lê baweriya me bi hêz û vîna gel heye. 
Gel îspat kir ku tu hêz û tu kes nikare 
vîna wan bişkîne. Gelê Bakur û Rojhilatê 

Sûriyeyê bi her awayî li ser milan e. Her 
dem li dijî van êrîşan li qadan bertekên 
xwe tînin ziman û li dora rêveberiya 
xweser dibin xelek. Her tim destkefti-
yên şoreşê û destkeftiyên herêmê par-
astiye. Em bawer dikin ku tu hêz nikare 
vîna gel bişkîne. Em ê bi hêza gelê xwe 
herêmên xwe biparêzin û yên dagirkirî 
rizgar bikin.”  

Dibistan navber dan perwerdeyê
Xalid bibîr xist ku van êrîşan di aliyê 

aborî de zirarek pir mezin bi xwe re tîne 
û got: “Di aliyê tenduristî, aborî, jiyanî 
gelek zirar çêbû. Aş hedef hatin girtin. 
Îro ji ber van êrîşan dibistan hatin girtin 
û perwerde hat rawestandin. Nêzî 800 
hezar xwendekar ji mafê perwerdehiyê 

bêpar man. Dixwaze bi van êrîşan hêza 
ewlekariyê bilerizîne û xofekê têxe 
nava gel. Bi van êrîşan hemû pîvan û 
zagonên navdewletî binpê kirin. Li vir 
qeyranek mirovahiyê heye. Lê dîsa jî ji 
aliyê cîhanê ve bêdengiyek li dijî van 
êrîşan heye.  Em her tim bang li saziyên 
mafên mirovan û saziyên hiqûqê dikin. 
Em bang li hêz û civakên navneteweyî 
dikin. Lê mixabin heta îro ev hemû 
bangên me bêbersiv hatine hiştin.  Sazî, 
rêxistinên civakî û navneteweyî yên 
hiqûqî û mafên mirovan helwestek 
nîşanî van êrîşan nedane. Em carake 
din banga xwe dubare dikin ku li dijî van 
êrîşan helwestek ciddî nîşan bidin. Eger 
bêdengî bidome, rewşa herêmê û bi 
giştî ya ewlehiyê dikeve xeteriyê.” 

DAIŞ’ê zindî dikin
Bêrîvan Xalîd herî dawî bal kişand 

ser zindîkirina DAIŞ’ê û wiha got: “Ev 
êrîş xizmeta DAIŞ’ê dike. Rê li pêş 
belavbûna DAIŞ’ê vedike. Derfetek 
din dide DAIŞ’ê. Gelek girtiyên DAIŞ’ê 
li herêma Bakur û Rojhilatê Sûriyeyê 
hene. Gelek şanê razayî yên DAIŞ’ê li 
herêmê hene. Me di milê hiqûqî de 
gelek belge û peyam ji rêxistin û saziyên 
hiqûqî re şandine. Lê van rêxistinan hel-
westek nîşan nedaye û bersiv nedaye 
banga me. Li gorî baweriya me dewleta 
tirk dixwaze tola DAIŞ’ê hilîne. Ji ber ku 
gelê herêmê bi hemû hêz û pêkhatiyên 
xwe DAIŞ têk bir. Îro pir aşkera ye ku 
dewleta tirk dixwaze tola DAIŞ’ê hilîne. 
Ji ber vê yekê êrîşî herêmê û êrîşî gel 
dike. Êrîşî benden ewlekariyê dike û dix-
waze DAIŞ ji nû ve xwe bi rêxistin bike. 
Dewleta tirk îro pergalek demokratîk 
qebûl nake. Ji ber ku gelê herêma Bakur 
û Rojhilatê Sûriyeyê pergala Neteweya 
Demokratîk esas girt û yekitiya gelan 
esas girt, dewleta tirk êrîşî vê pergalê 
dike. Ew çi jî bikin bila bikin wê nikarin 
pêşiya azadiya gelan bisekinin.”  

Hevseroka Rêveberiya Xweseriya Demokratîk a Bakur û Rojhilatê Sûriyeyê Bêrîvan Xalid têkildarî armanca êrîşên Tir-
kiyeyê yên li dijî axa Bakur û Rojhilatê Sûriyeyê diyar kir ku bi van êrîşan dixwaze rê li pêş rêxistinkirina DAIŞ’ê veke

Mehmet Alî Ertaş 

Dewleta tirk a dagirker ku di van demên 
dawî de li Herêmên Parastinê yên Me-
dyayê derbên giran ji gerîlayên azadiyê 
xwer dîsa berê xwe da sivîlan. Ji şeva 
13’ê çîleyê ve li dijî rojavayê Kurdistanê, 
herêmên xweser ên Bakur û Rojhilatê 
Sûriyeyê dest bi êrîşên qirkirinê kir. 
Di van êrîşan de zêderî 80 navendên 
çavkaniyên jiyanê bi balafirên şer û 
balafirên bêmirov û biçek hatin hedef 
girtin. Li gel van êrîşan bi hevkari-
ya komên çete jî gundên li herêmê 
bênavber hatin bombebarankirin. 
Encam, dîsa mîna her carê li hemberî 
van êrişên qirkirinê cîhan bêdeng, ker 
û lal ma. 

Bi van êrîşan re me careke din dît 
ku hêzên navneteweyî û raya giştî ya 
cîhanê li hemberî qirkirina gelê kurd di 
çarçoveya konseptekê de tevdigerin. 
Hêzên ku li hemberî êrîşên li ser Xezayê 
jiyan tevizandin, dema mijar dibe kurd 
bêdeng dimînin. Bi taybet dewleta tirk a 
dagirker û deshilata wê ya faşîst û qirker 
ku di her kêliyê de behsa zilma Îsraîlê ya 
li ser xelkê Xezayê dike, dema mijar dibe 
kurd ji rêvebiriya Tel Avîvê xirabtir êrîş 
dike, qir dike û talan dike. Ev durûtiya ku 
êdî bûye karekterê vê deshilatê hemû 
nirxên mirovahiyê binpê dike. Di êrîşên 
li ser herêmên Bakur û Rohilatê Sûriyeyê 

de me careke din ev rastî dît. 
Dewleta tirk a mêtinger û qirker 

êdî van êrîşên xwe yên hovane bêyî 
ku veşêre bi awayekî vekirî pêk tîne 
û di her platformên cûda de pêsnê 
xwe dide. Di rastiyê de ger hiqûqa 
navneteweyî heba, ji ber van êrîşên 
li ser sivîlan pêk tên û li herêmê sûcê 
şer dike, diviyabû ew jî mîna Îsraîlê li 
Dîwana Edaletê ya Navneteweyî (UAD) 
ku navenda wê li Laheyê ye bihata dari-
zandin. Lê ji ber mijar kurd e û dijmina-
tiya li dijî vî gelê qedîm e, hemû sûcên 
ku îro nirxên mirovahiyê dixe bin piyan 
jî rewa tên dîtin û ji aliyekî ve tên paras-
tin. Ev sûcên li pêş çavê cîhanê pêk tên 
bi awayekî aşkera diyare ku sûcên şer e. 
Li gorî qanûnên navneteweyî bombeki-
rina depoyên zad, stasyonên elektrîk, 
av û enerjiyê, civak bêceryan, bêav, 
bênan, bêsotemenî hiştin û maxdûrki-
rin sûcê herî giran ê şer e. Îro dewleta 
tirk a dagirker û qirker li herêmê ji van 
girantir jî sûcan li dijî gelê kurd pêk tîne. 
Lê hêzên navnetweyî ji bo parastina 
berjewendiyên xwe li hemberî van 
sûcan bêdeng dimîne û êşên civakê ji 
nedîtinê ve tê. Bêdengiya li hemberî 
van êrîşan û sûcên şer bi awayekî eşk-
ere tê wateya şirîkatiya bi dewleta tirk 
a qirker re. 

Di çend rojên borî de deshilata 

faşîst û qirker a AKP/MHP’ê dîsa gef 
li Rêvebiriya Xweseriya Demokratîk a 
Bakur û Rojhilatê Sûrî xwarin. Bom-
bardûmana li ser herêmê ne bes e di 
van gefan de sînyalên êrişên dagirk-
eriyê jî hatin dayîn. Jixwe hin deverên 
herêmê mîna Efrîn, Serêkaniyê, Girê 
Spî, Cerablûs û El-Bab ji aliyê dewleta 
tirk û çeteyên wê ve hatiye dagirkirin. 
Beriya niha bi şeş salan ango 20’ê çileya 
2018’an dewleta tirk a dagirker bi erêki-
rina hêzên navneteweyî êrîşî Efrînê kir. 
Îro heman hêz li hemberî sûcên şer ên 
dewleta tirk bêdeng dimînin. Bêguman 
dewleta tirk ji vê bêdengiyê hêzek mez-
in digire û êrîşên xwe berbelav dike.

Divê bê zanîn ku di van êîşan de 
armanca sereke ya dewleta tirk valaki-
rina herêmê ye. Ji bo vê jî di êrîşên xwe 
de bi taybet saziyên xizmetguzariyê dike 
hedef. Li gorî wê civaka ku êdî nikare 
pêdîviyên xwe yên rojane pêk bîne wê 
ji neçarî koç bike. Li şûna kesên koç 
bikin jî dixwaze komên çete bi cih bike û 
demografiya herêmê bide guhertin. Yanî 
tişta ku nekarî bi destê çeteyên DAIŞ’ê 
bike îro dixwaze bi xwe bike. Bi vî rengî 
dixwaze li ser kurdan siyaseta qirkirinê 
bimeşîne û nehêle li herêmê kurd bibin 
xwedî nasname, îrade û statuyê. Vê yekê 
jî di çarçoveya planeke berfireh de pêk 
tîne. Wisa diyare ku haya gelek welatên 

navneteweyî û herêmî jî ji vê plana qirêj 
heye. Dewletên ku piştgiriyê didin vê 
plana qirkirinê li ser navê kurdan PDK’ê 
derdixin pêş û li gorî berjewendiyên xwe 
bi kar tînin. Di vir de jî armanc ew e ku 
pêşî li kurdên azad bigirin û kurdên xwe 
ava bikin. Ji bo vê jî PDK û bi taybet jî 
malbata Barzanî derdixin pêş. Lewma li 
hemberî van êrîşên li ser civaka kurd pêş 
dikeve û qirkirin li ser tê ferzkirin ji PDK 
a ku bûye xulamê nayare gelê kurd ne 
deng derdikeve û ne jî helwestek heye. 
Berovajî vê ji bo kurdan entegreyî vê 
plana qirêj bike çi ji dest tê dike. 

Êdî aşkera ye ku deshilata AKP-
MHP’ê tifaqa li dijî gelê kurd e. Ev tifaq 
xwe li ser dijberiya kurd mezin dike û di 
vê oxirê de çi ji dest tê dike. Ji bo par-
astina berjewendiyên xwe yên deshilat-
dariyê hemû nirxên civakî û mirovî dane 
milekî û bi çavsoriyek mezin êrîş dikin. 
Bi taybet piştî dîtin ku di siyaseta şer û 
tecrîdê de nikarin bi ser bikevin berê 
xwe dan nirxên civakê. Lê divê bê zanîn 
ku sînorekî tehamula civakê jî heye. 
Civak heya radeyekê dikare li hemberî 
vê zilmê bêdeng bimîne. Jê û şûn de wê 
weke volkenekê biteqe. Jixwe him bi 
van kiryarên xwe yên dermirovî û him 
bihabûna jiyanê li nava Tirkiyê jî êdî ne-
rehetiyek mezin li hemberî vê deshilata 
faşîst û qirker çêbûye. Ji bo vê hêrsa li 

hemberî xwe bêbandor bike dîsa mîna 
her carê dest davêje hêstên nijadper-
stiyê yê civak tirk. Ji milekî ve bi devê 
qelemşorê xwe 24 saetan li ser ekranên 
televîzyonên medya hawuz propagan-
deyek reş dimeşîne û behsa kuştiyên 
xwe dike, ji milê din ve jî ji bo di çavê 
civaka xwe de van êrîşên xwe mafdar û 
rewşa nîşan bide bênavber kar dike. Lê 
di rastiyê de ew jî dizane ji derveyî vê 
propaganda reş û derew êdî tiştekî ku 
bike nemaye. Lewma wisa mîna gurê 
har bi çavsoriyek mezin êrîşî her derê 
dike. Nahêle kes li dijî van kiryarên wê 
yên dermirovî bixive. Her kesê ku rexne 
lê digre dibe hedefa nijadperestiyê. 

Ev deshilata ku êdî bi her awayî 
aşkera bûye ku dijminê civak û gel ne 
mimkun e ku ji vê saetê û şûn ve bika-
ribe nirxên hevpar ên civakê biparêze. 
Lewma di serî de pêkhatiyên li Tirkiye, 
Kurdistan û Rojhilata Navîn divê li dijî vê 
deshilata qirêj ku li ser xwînê xwe dide 
avakirin xwedî helwest be. Ji vî aliyî ve 
sekin û têkoşîna xelkê bakur û rohilatê 
Sûriyeyê li hemberî vê deshilata dîk-
tator û faşîst dide meşandin gelek bi 
nirx û hêja ye. Divê ne tenê li rojavayê 
Kurdistanê li her derê li dijî vê deshilata 
ku xwe li ser şer ava kiriye, li ser nirxên 
hevpar ên civakê têkoşînek xurt bê 
meşandin. 

Felemez
Ulug

Xweşkanî Xelkê Rojava xwedî li hebûna xwe derdikeve

Îran xetereya mezin eHamasê di 7’ê Cotmeha 2023’yan de 
erîşeke dijwar bire ser Îsraîlê. Piştî vê 
êrîşê Îsraîlê jî ambargoyeke giran li ser 
bajarê Xezayê danî û  dest bi operasy-
oneke berfireh kir. Ev operasyon heta 
niha didome. Di encama van operasyo-
nan de  bi deh hezaran filistîniyên sivîl 
hatin qetilkirin. Pirsgirêka Îsraîl-Filistînê 
bi destpêkirina serhildanên di nav dewl-
etên ereban de hinek vemirî bû. Herdu 
alî jî bêdeng xuya dikirin. Her çiqasî car 
caran gengeşî rû dabûna jî, pirsgirêk ji 
rojeva cîhanê bi gelemperî ketibû. 

Lê mixabin bi êrîşa di 7’ê cotmehê 
de derket holê ku herdu alî jî li benda 
firsendekê ne armancên xwe bixin 
meriyetê. Hamasê hewl dida li hemberî 
Îsraîl serkeftineke siyasî-leşkerî bi dest 
bixe, Îsraîl jî li benda derfetekê bû ku 
xeta Xezayê bi temamî bixe bin kontro-
la xwe. Desthilata heyî û Serokwezîrê 
Îsraîlê Binyamîn Netenyahu ji ber 
derxistina zagoneke nû rastî bertekên 
tund dihat. Netenyahu li mijareke ku 
rojevê biguhere digeriya û Hamasê jî 
ew derfet jê re ava kir. 

Piştî êrîşa 7’ê cotmehê gelek pirs 
hatin pirsin. Hem li ser êrîşê pirs hebûn 
hem jî li ser pêşerojê pirs hebûn. Ji van 
pirsan a herî girîng di derbarê Îranê de 
bû. Hemû derdoran meraq dikir ka Îran 
dê êrîşa Hamasê çawa binirxîne û li 
hemberî operasyona Îsraîl bertekek çawa 
nîşan bide. Îranê daxuyand ku ew nabin 
alîgirê şerê di navbera Hamas-Îsraîlê 
de. Lê ku Îsraîl hewl bide Xezayê dagir 
bike ew ê bersiv bide Îsraîlê. Amerî-
ka jî daxuyand û ku ew ê bi her awayî 
piştgiriyê bide Îsraîlê. Lê yekeyek midaxilî 
şer nabin. Lewre piştevanê herî mezin ê 
Îsraîlê Amerîka ye û piştevanê herî mezin 
ê Filistînê jî Îran e. 

Ereban piştgirî nedan Hamasê 
Roja ewil, êrîşa Hamasê bi coş hate 

pêşwazîkirin. Sempatizan û endamên 
Hamasê li her derê pîrozbahî li dar xistin. 
Lê piştî çend rojan dema ku Îsraîlê dest bi 
êrîşên dijwar kir Hamasê jî bangewaziya 
cîhadê kir. Ji gelek derdoran bersiva erênî 
hat. Lê ji nava dewletên ereban piştgiriya 
ku dihate hêvîkirin pêk nehat. Bi dehan 
caran bangewaziyên hatin kirin bêbersiv 
man. Rêxistina Hevkariyê ya Îslamî û Yeki-
tiya Ereban bi hev re civînek li dar xistin. 

Lê li vir jî xwestekên Hamasê pêk nehat. 
Tu dewletên ereban ambargoya li ser 
Îsraîlê erê nekir. Dewleta tirk û desthilata 
AKP-MHP’ê ku ewqas dijwarî li hemberî 
Îsraîlê radiwestin ne têkiliyên dîplomatîk 
qut kirin û ne jî navber da bazirganiya di 
navbera xwe û Îsraîlê. Roj bi roj Filistîn bi 
tenê ma. Serokê Filistînê Mahmut Ebas 
jî li gel gelek hewldanan piştî helwesta 
hişk a Hamasê, westiya. Bi gotinên tund 
Hamasê rexne kir. Bi kurtasî tu dewletên 
ereban berjewendiyên dewleta xwe 
qurbanî ‘doza Filistînê’ nekirin. 

Îran hewl dide qada vala tije bike
Hamasê hê jî hêviya xwe ji dewletên 

ereban qut nekiriye. Herî dawî bang kir 
ku alîkariya çekan bidin wê. Lê dîsa jî ev 

bangewazî bêbersiv ma. Piştî operasyo-
na Îsraîlê ya li ser Xeta Xezayê, çi rêxist-
ineke girêdayî rejîma Îranê heye dest 
bi êrîşên li ser baregehên Amerîkayê 
kirin. Hîzbulaha Lubnanê rasterat êrîşî 
hedefên Îsraîlê kir. Xusuyên Yemenê 
hem êrîşî Îsraîl kirin hem jî Amerîkayê 
û hedefên alîgirên Amerîkayê ji xwe re 
kirin armanc. Tevgerên şîa yên li Sûriye 
û Iraqê di bi dehan fuze avêtin ser bare-
gehên Amerîka û koalisyona navnetew-
eyî. Amerîka di serî de polîtîkayeke 
nerm şopand. Lê piştî leşkerên wê zirar 
dîtin li Sûriyeyê fermandarekî payebilin 
ên Hêzên Qudsê kuşt. Ji ber kuştina 
fermandarê hêzên Qudsê Îranê soza 
tolhildanê da. Li welat şîn îlan kir. Piştî 
çend rojan di bîranîna salvegera kuştina 

Qasim Silêmanî de du teqîn rû dan û di 
encamê de zêdetirî sed kesî jiyana xwe ji 
dest dan. DAIŞ’a milê Xoresanê ev teqîn 
girtin ser xwe. Lê Îranê ji ber teqînan 
Amerîka û alîgirên wê sûcdar kir. Îran bi 
armanca tolhildana fermandarê hêzên 
qudsê êrîşeke fuzeyî li ser Hewlêrê pêk 
anî û di encamê de karsazek û malbata 
wî hate kuştin. Çar fuze li mala karsazê 
kurd ketin. Îran îdia dikir ku ew der bar-
egeha Îsraîlê ye. Lê kesên hatin kuştin 
sivîl bûn. Sala borî jî Îranê bi heman 
awayî êrîş pêk anîbû û anîbû ziman ku 
ew der baregehên Îsraîlê ne. Di heman 
rojê de li Sûriyeyê êrîşî gelek barege-
hên Amerîkayê kir. Ev êrîş hemû ji aliyê 
Parastvanên Şoreşê ve pêk hatin.

Îranê di heman demê de êrîşeke 
mezin li ser Pakistanê pêk anî. Îranê ev 
êrîş bi armanca tolhildana teqînên di 
merasîma bîranîna Qasim Silêmanî de 
pêk anîn. Pakistanê jî beyî dem winda 
bike bersiv da êrîşên Îranê. Tişta balkêş 
ew e ku herdu aliyan jî herêm û gelê 
beluc kirin hedef. Îranê rêxistinên belu-

ciyan kirin hedef. Paiîstanê jî êrîş bir ser 
herêma Belucistanê.

Îran bi van êrîşan dixwaze li her-
emê hegemonyaya xwe ava bike. “Doza 
Filistîn” bi qasî di Rojhilata Navîn de 
populer e, ewqas di qada navneteweyî 
de jî populer e. Niha Îran dixwaze bêje 
ku ‘tenê ew li dijî siyonîzmê şer dike û 
li doza Filistînê xwedî derdikeve.’ Tenê 
ew jî têr nake, di heman demê de bersiv 
dide alîgirên Amerîka û Îsraîlê. Peyam 
dide PDK’ê jî.  Îranê ne demek dûr, bi 
alîkariya PDK’ê xwest ku tevgerên kurd 
ên Îranê çek deynin. PDK’ê jî ultumatom 
da hêzên çekdar ên li başûrê Kurdistanê 
da ku çek deynin. Niha jî Îran êrîşî here-
ma di bin kontrola PDK’ê de dike û PDK’ê 
bi alîkariya Amerîka û Îsraîlê tawanbar 
dike. Heman PDK a ku li dijî tevgerên 
kurd alîgiriya Îranê dike, dema mijar dibe 
berjewendî alîgiriya Tirkiye û Îsraîlê dike. 

Îran bi Rûsyayê pişta xwe xurt dike 
Bêguman Îran van êrîşan bi tena 

serê xwe nake. Piştgiriya herî mezin jî ji 
Rûsyayê digire. Du sal in şerê di navbera 
Ukrayna û Rusya de neqediyan. Sede-
ma berdewamiya şer jî piştevaniya 
NATO ya bi Ukraynayê re ye. Rûsya 
dixwaze li Rojhilata Navîn bi dewlet û 
hêzên herêmî kontrola xwe saz bike. 
Ji ber şerê Ukraynayê Rûsya qeweta 
dixwaze bişîne Rojhilat nikare bişîne. 
Hewl dide Tirkiyeyê jî bikşîne cem xwe. 
Lê ji ber ku krîza aborî li Tirkiyeyê heye 
û pergala Tirkiyeyê bi NATO û Yekitiya 
Ewropayê ve girêdayiye zêde nikare 
tevlî van hewldanan bibe. Îran bi êrîşên 
dawî hewl dide piştgiriya hêzên îslamî 
bigire. Lewre Îran bi pevçûnên li dijî 
Îsraîlê dixwaze nûnertiya alema îslamê 
bike. Heke vê nûnertiyê pêk bîne dê li 
Rojhilata Navîn serweriya xwe mezin 
bike. Îran ji bo vê polîtîkaya xwe pêk 
bîne Rojhilata Navîn ber bi şerekî 
mezintir û dijwartir ve dibe. Îran bi van 
hewldanên xwe Rojhilata Navîn dixe 
nava xetereyê. 

Rejîma Îranê ji bo polîtîkayên xwe yên da-
girkirinê pêk bîne Rojhilata Navîn ber bi 
şerekî dijwartir ve dibe. Îran bi vê hewlda-
na xwe Rojhilata Navîn dixe nava xetereyê 

Kurdyar Dreî 

Zinar Ronî

Tirkiye dewleteke ku di qirkirin û têkbi-
rina deskeftiyên gelên kurd de pispor e. 
Hemû rê û rêbazan bikar tîne. Eger bi 
leşkerî nikaribe kurdan têk bibe, siyaseta 
xapandinê dike. Kurdan tîne beranberî 
hev. Planan bi dewletên ku Kurdistan di 
nava xwe de dabeş kirine datîne. Bazaran 
bi dijmin û dostan re dike ku rêveberi-
ya kurdî ava nebe. Piştî tengavbûna 
Tirkiyê di serwextkirina Amerîka de ji bo 
avanekirina herêma Kurdistanê û metir-
siya ji derketina başûrê Kurdistanê ji nava 
pencên wê, Tirkiyeyê darê zorê daye alî 
û bi siyaseta nerm xwe berdaye nava reh 
û dilê Kurdistanê, bi PDK re ketiye nava 
têkiliyên aborî, ewlehî û siyasî. PDK ji bo 
ku xwe weke hêza sereke ya serweriya 
Kurdistan bibîne Tirkiye kiriye palpişt. 
Tirkiye jî PDK’ê weke pir dibîne. Ev dibe 
sedem ku PDK û Tirkiye sûcên li hemberî 
hev paşguh bike. 

Çima piştgiriya PDK’ê dike?
Li hemberî Îran û alîgirên wê di 

Iraqê de, PDK weke amûr xwe dibîne. 
Li hember YNK, PKK dixe tevgerê û dike 
navbereke di navbera rojavayê Kurd-
istanê û başûrê Kurdistanê de. Ji bo 
astengkirna bilinbûna hestên neteweyî 
di nava beşên Kurdistanê de ew jî bi rêya 
PDK nakokiyan di navbera tevgera siyasî 
ya kurdistanî de derdixîne. Kontrolkiri-
na kurdên rojavayê Kurdistanê bi rêya 
partiyên kurd di Rojava de ku biryara xwe 
ji PDK a Başûr werdigirin (ENKS). 

PDK çma ji Tirkiyeyê raziye?
Ji bo ku PDK xwe di serweriya Başûrê 

Kurdistanê de mayinde bike, hewcedarê 
aboriyeke xurt û palpiştekê ye. Lewra 
herî zêde li Tirkiyeyê derxistina petrol baş 
dibîne. Sûdgirtina ji dergehên bi Tirkiyeyê 
re û vebûna herêma Kurdistanê bi ser 
cîhanê de. Wergirtina razîbûna Tirkiyeyê 
bi rêyên têkiliyên aborî û bazirganî ku 
metirsiya Tirkiyeyê ji başûrê Kurdistanê 
sivik bike. Sedema hebûna nakokiyên 
PDK’ê ya bi Bexdayê re, sekna PKK, YNK 
û tevgerên siyasî yên li başûrê Kurdis-
tanê ye. Bêguman weke herêma başûrê 
Kurdistanê ku erdnîgariya wê naghêje tu 
deryayan, di nava çar dewletên ku heta 
îro hebûna doza kurdî û rastiya kurdan 
napejerînin de hewcedariya herêmê 
bi avakirin û geşepêdanê heye. Li ser 
rêveberiya Başûr disepîne ku xwedî 
têkiliyên cûr bi cûr be û xwe ji nakokiyên 
herêmî biparêze. Hin xalên sereke hene 
ku nabe rêveberiya başûr ji bîr bike. Mîna 
têkiliyên bi derdorê re ne li ser hesabê 
doza kurdî li parçeyên din ên Kurdistanê 
be û eger nikaribe piştgiriya van parçey-
an bike jî, nabe ku li dijî berjewendiyên 
van parçeyan jî tev bigere. Asta têkiliyan 
negihêje asta destwerdan û sepandina 
desthilatdariya dewletên herêmî li ser 
herêma Kurdistanê. Di têkiliyan de xwe 
radestî yek alî neke û hemî hêviyên xwe 

li ser yek dewletê ava neke. Têgihiştina 
stratejî û armancên dewletên ku têkilî bi 
wan re têne danîn û mebestên sereke 
yên wan dewletan ji herêmê ye. Lê gelo 
di nava van çarçoveyan de têkiliyên 
PDK bi Tirkiyê re hatin bi rêve birin? Di 
nava van têkiliyan de Tirkiye bû xwediyê 
gotina sereke di herêmê de, bi taybet 
di deverên di bin serweriya PDK de , 
di 28’ê çileya 2019’an de rojnemeya 
Elşerq Elewset diyar kiribû ku zêdeyî 
20 baregehên Tirkiyeyê yên leşkerî li 
herêma Kurdistanê hene ku bi pey-
maneke di navbera Hewlêr û Enqereyê 
de di 1995’an de hatine avakirin. Ji wan 
jî baregeha herî mezin ku di balefirgeha 
Bamirnî li bakurê Dihokê ye, her wiha 
bi dehan navendên leşgerî û saloxgerî jî 
hatine avakirin, mîna;  Batûfa, Kanîmasî, 
Singê, Bîkova, Zaxo, Şêladizê. Tevî ku 
Paramentoya Kurdistanê hebûna van 
baregehan car caran red kiriye û ew li dijî 
zagonên herêma Kurdistanê û destûra 
federal nirxandine jî û di 12’ê Gulana 
2003’an de daxwza derketina Tirkiyeyê ji 
başûrê Kurdistan kirine jî, lê baregehên 
Tirkiyeyê û hebûna wê berdewam kiriye 
û zêdetir jî bûne, li gorî  Xalib Mihemed 
perlamenterê kurd ku ji malpera ( Bexda-
da Elyewm) re di 18’ê gulana 2023’yan 
de  ragihandibû,  zêdeyî 41 baregehên 
Tirkiyeyê li başûrê Kurdistanê hene û tev 

de jî di herêmên di bin serweriya PDK 
de ne! Lewre têkiliyên bi Tirkiyeyê re ne 
têkiliyên herêma Kurdistanê ne bi qasî ku 
têkiliyên PDK ne berjewendiyên herê-
ma Kurdistanê derbas dike, ji ber yekalî 
ye û ne biryareke ferweriyeke hevbeş 
a herêma Kurdistanê ye û hebûna van 
baregehan li hemberî kurdistaniyan têne 
bikaranîn. Tirkiye rasterast destwerdana 
siyaseta herêma Kurdistan û nakokiyên 
wê dike û piştgiriya aliyekî li hember 
aliyekî din yê Kurdistanî dike. Tirkiye 
herêma Kurdistanê weke axa sînorê xwe 
dibîne û bi rehetî êrîş û pêngavên leşgerî, 
her wiha bombebarana deverên başûrê 
Kurdistanê dike. Tirkiye siyaseta ku dix-
waze ferz dike û destwerdana karûbarên 
hundirîn yên herêmê dike û tevî hemî 
bangên Kurdistanî û Iraqî jî, PDK bê 
denge û Tirkiye jî xwe firehtir dike di 
başûr de. Lewra têkiliyên  bi Tirkiyê re 
ne li ser bingehê berjewendiyên herêma 
Kurdistanê pêk 
hatine, ne li ser 
biryareke hevbeş 
ya ferweriya 
Başûr hatiye, ne 
li ser erêkirina 
tevaya partiyên 
Kurdistanî hatine, 
bi tenê PDK razî 
ye, naxwe hemî 

mercên têkiliyên rewa bi derdorê re di 
van têkiliyan de peyda nabe û  ji ber 
yek alî ne em dibînin ku Tirkiye jî dikare 
fişarên mezin li ser PDK’ê bike, wê bikşîne 
nava nakokiyan bi tevgerên kurdî re, li 
himber Tevgera Azadiyê bide xebitandin 
û wê bê helwest bihêle.

Di encamê de: Ji 199’an ve derfeteke 
zêrîn ji başûrê Kurdistanê re hatibû. 
Bingeha herêmeke fedral dihate danîn û 
kurdan dikarîbû sûdê ji rewşa heyî bigirin 
bi taybet ku hêzên mîna Amerîka, Brîtani-
ya û Fransa herêma başûrê Kurdistanê 
weke herêmeke parastî ragihandibû. 

Lê hişmendiya malbatî û desthilat-
dariyê, tevgerên kurd xistine nava şerên 
navxweyî û heta 2003’yan berdewam 
kir. Di 2006’an de herêma Kurdistanê di 
destûra Iraqê de weke herêmeke federal 
hate erêkirin. Lê herêm nebû yek. Wezîrê 
Derve yê Tirkiyeyê Hakan Fîdan çû serda-
na Iraq û herêma Kurdistanê û xwest Iraq 
û PDK, PKK’ê wekî “teror” bibîne. PDK 
li aliyekî ji ber bertekên kurdan nikare 
daxwaza Tirkiyê bipejirîne, li aliyê din jî 
neçar e li ber Tirkiyeyê PKK bi teror jî bi 
nav bike.

PDK çima siyaseta Tirkiyeyê pejirand?

Îran rewabûna bîrdozî winda kiriye 

Bandora guherandina xwezayê li ser mirovahiyê

Komara îslamî ya Îranê ji sala 1979’an 
heya roja îro 44 sal, 528 meh an jî 16 
hezar û 60 roj derbas kir. Di nav van sal, 
meh, roj, demijmêr û çirkeyan de gelek 
bûyer, kiryar û xirabî û wêranî çêbûn. 
Lê tu demî wek dem an jî pêvajoya ku 
em tê de ne rejîma teokrasî rewabûna 
bîrdoziya xwe winda nekiribû û saziyên 
bîrdozî ewqas bêwate, giraniya gotinên 
wan pûç û vala nebûbûn. 

Êdî bi giştî civaka Îranê gotinên old-
aran bêwate dibîne, ji ber ku desthilata 
rejîma teokratîk, aktorên bi rê ve dibin 
bi pîroziyên xwe û xwedayên xwe re 
pir lîstin, bêwate kirin. Saziya Wilayeta 
Feqih bi navê xwedê ev 44 sal in fetwa 
didin, gotina dibêjin, hêviya didin, 
plan projeyên pêşerojê diyar dikin, lê 
bihuşta ku “edeleta îslamê, wekheviya 
mirovan, biratiya îslamê yan jî wekhe-
viya gelan, aboriyeke têr û tijî, civaka 
her tim di nava aştiyê dabû û parasti-
na exlaqa civakê” yek jî pêk nehat. 
Bêedeletî, bêdadgeh mirov li kolanan 
hatin darvekirin, hê jî rojane li ser sînor 
û kolanan kuştinên bêdadî pêk tên. Ne 
wekheviya jin û mêr, ne ya çînî, ne jî ya 
gelan pêk hat. 

Li hemberî mêran mafê jinan li 
ser zarokê wan jî nîne, li dadgehê li 
hemberî gotinên mêrekî divê gotinên 
du jinan hebin, jin ji bo namûsa mêr tê 
kuştin, jin ji bo namûsa mêr xwe dikuje. 
Bi navê biratiya gelan, di roja xwe ya 
destpêkê de rejîma olperest a Ayetullah 
Xumeynî fetwaya: Qetla kurda helal 
e, kir. Li ser vê fetwê bajarê Sine di 
nava xwînê de ma, niha jî di nava gelê 
rojhilatê Kurdistanê de ji bajarê Sine re 
“Sineya Xwînawî” tê gotin. 

Komkujiya çandî û fîzîkî ya gelên 
kurd, belûc, ereb, azerî pêk hat. Ji ber 
rewşa nebaş a aboriyê gelên Îranê 
ji bo zikê xwe têr bikin zarokên xwe 
difroşin, ji bo pariyekî nan li ser sînoran 
rojane can didin, saziyên bi navê îslamê 
holdîngên herî mezin in û bazara cîhanî 
di destê wan de ye. Rexneyê teokratan 
li hemberî rejîma şahê dîktator ew bû 
ku “cil û bergên ewropî û adetên wan 
exlaqa civaka me xira dikin” û bi van 
gotinan jin li pişt rûpoşan veşartin. Lê 
bi xwe jî rejîma teokrasî bi navê zewaca 
Sîqê (demkî) bi destên meleyên xwe bi 
awayeke fermî jinan difroşe û laşfiroşiyê 
pêş dixe. Fermî li Îranê kerxane tune 
ne (bi rastî jî di zimanê kurdî de peyva 
‘kerxane’ çiqasî watedar e. Yanî cihê 
kesên ku ketine asta keran), lê meleyan 
her malek kiriye cihê laşfiroşiyê.

 Li gorî îslama şîî divê Mehdî bê, 

faris jê re dibêjin: Mehdiyê zeman e. Û 
li gorî şîroveya şîiyan yek ji nîşaneyên 
hatina Mehdî ew e ku di nava sîstemê de 
gendelî, bêexlaqî, bêedeletî, dizî, talan, 
destdirêjî zêde bin, dema pergala rejîmê 
têrê neke Mehdî wê bê, her tiştî têxe rê û 
hemû pirsgirêkan çareser bike. 

Lê 44 sal derbas bûn, Mehdî nehat. 
Rejîma heyî êdî bûye çavkaniya pirs-
girêkan, ji bo civakê bixapîne her tim 
çavkaniya pirsgirêka “xiyanetkarên derve, 
dijminê înqîlaba îslama Îranê” nîşan dide. 
Her wiha, “şeytanê mezin Amerîka, yê 
biçûk Îsraîl” bi nav dike. Ji Sefewiyan heya 
îro desthilatên Îranê ji bo ku gel bêdeng 
bikin, an jî serpoş bikin şerê xwe birine 
derveyî sînorên xwe. 

Ramana wan a stratejîk: wehşan bi 
wehşan bide kuştin, an jî “barbaran bi 
destê barbarên din bide kuştin”e. Şerê 
Iraqê û Îranê sala 1988’an bi dawî bû, 

lê Îran nesekinî, ji bo şerekî din li ser 
sînorê wî rû nede, berê xwe da kembera 
Şîagerayî. Di encama vê yekê de şerê 
navxweyî yê Îraq, Yemen, Lubnan, Sûriye 
û Filistînê. Filistîn niha di nava gola xwînê 
da ye, Îran yek gavekî pêş de neçû, lê 
şev û roj hêsrên derewîn dirijîne, qîr û 
hewar dike. Aqil dide her kesî, gelê ereb 
û cîhana civaka îslam tahrîk dike, da ku li 
dijî Îsraîlê bixe nav şerekî. Lê di nava ci-
vaka Îranê de tu bertekeke cidî derneket 
holê, yê derketin kolanan jî karmendên 
dewletê bûn. Mînak, li rojhilatê Kurdis-
tan, Belûcistan, Azerbeycan û herêma 
Ereban girse daneket qadan ê derketin 
jî hejmareke kêm bûn. Diyar e 44 saliya 
rejîma dagirker, teokratîk a Îranê êdî 
rewatiya xwe wienda kiriye. 

Her wiha, di nava gelê Îranê de jî 
yekitiya ruhî jî winda kiriye. Ji ber ku di 
şerê di navbera Îsraîl û Hamasê da gelê 

Îranê bêalî ma. Derencam, rewşa Îranê 
ji her demê zêdetir ji bo pêkhatina 
şoreşeke civakî guncav e. Yekem: rejîma 
heyî di warê madî û manewî de wateya 
xwe ya sazûmankar û cîhanbînî win-
da kiriye. Duyem: yekitiya ruhî winda 
kiriye. Sêyem: Hêviya pêşerojê winda 
kiriye. Çarem: Aqilê dewleta faris parçe 
bûye, hemû gelên Îranê bi çanda xwe li 
ser piyan e. 

Her wiha oldariya li ser bingeha şîî-
tiyê li Îranê nebû çand, zayendperestiya 
43 salên dawî bi tayê porê keça kurd Jîna 
Emînî parçe-parçe bû, mêrên Îranê dirûş-
ma ‘Jin, Jiyan, Azadî’ li kolanên her bajarî 
qîriyan. Niha zengilê şoreşê ji bo Îranê 
lêdide. Pirs ev e: Gelo kî wê pêşengiya 
vê şoreşê bike? Kî destê xwe bixe bin 
bar şoreş bi rengê wî dixemile. Ji xwe 
ber tiştek çênabe, bi taybetî jî li Rojhilata 
Navîn ji xwe ber pelek jî nalive. Li Îranê 
gelê kurd zindî û li gorî jeostratejiya axa 
xwe hêza sereke ye, hemû hêzên ku 
hesaban li ser Îranê dikin dixwazin xwe 
di nava kurdan de misoger bikin. 

Rejîma dagirker-teokratîk jî vê baş 
dizane, lewra hêzên xwe yên leşkerî 
herî zêda aniye axa Kurdistanê, yanî 
ew jî dizane xala wê ya zeyîf kurd û 
Kurdistan e. Di vê rewşê de em wek 
kurd, bixwazin nexwazin di nava vî agirî 
de ne, bêyî ku li benda kesî û bêyî ku 
çav bidin derve divê ji gelê xwe bawer 
bin û li her devera welatê xwe hêza xwe 
xurt bikin û bi hemû gelan re dostanî 
pêş bixin. Nekevin xefika nijadperestî, 
netewperestiyê, nekevin xefika rojevên 
hêzên ewropî. 

Em li gorî berjewendiyên gelê kurd 
û gelê Îranê tevbigerin. Divê hedefa 
Îraneke Demokratîk û Kurdistaneke 
Azad esas bigirin. 

Îro dixwazim di vê nivîsa xwe de cıh bi-
dim rapora Forüma Aboriya Cîhanê 2024 
ya di bin navê “Bandora Guherandina 
Xwezayê li ser Tenduristiya Mirovahiyê 
(World Economic Forum 2024 – Quan-
tifying the Impact of Climate Change on 
Human Health) ku beriya çend roj berê li 
bajarê Davos a Swîsreyê hate aşkerakirin. 
         Li gori vê raporê wê di sedsalên 
pêşiya me de bi mılyonan mirov ji ber 
encamên neyînî yê guherandina xwezayê 
jiyana xwe ji dest bidin, bi mılyonan 
kes ew ê bi nexweşiyên ku ji xwezayê 
tê bikevin û encama vê jî ew ê ji bo 
sîstema tenduristiyê bibe bi mılyaran 
pere. Tê texmînkirin ku ji ber vê encamê 
wê sîstemên tenduristiyê yên cîhanê 
hilweşin.

Xeteriya herî mezin ji bo mirovahiyê 
jî ew ê bilindbûna avê be. Helandina 
Qeşaya Pol a Bakur ku ew ê rê li ber 
bilindbûna avê û deryayan veke. Ew ê ji 
bo mirovahiyê xeteriyek gelek mezin bi 
xwe re bîne. Dema em li dane û jimarên 
rewşa hewayê diner, em dibînin ku sala 
2023’yan ji dema rewşa hewayê tê qeyd-
kirin, sala herî germ bû.

Rapor ji 6 beşan pêk tê. Beşên raporê 
ev in: Bilindbûna Avê ango lehî (îngilîzî: 
flooding), Demên Zuha/bêavî (îngilîzî: 
droughts), Pêlên Germahiyê (îngilîzî: 
heat wave), Bahozên Tropîkal (îngilîzî: 
tropical storms), Şewata Daristinan 
(îngilîzî: forest fires), Bilindbûna Asta 
Deryayê (îngilîzî: rising sea levals).

Bingeha van analîzan jî dane û 

jimarên Saziya Cîhanê ya Hewayê (IPCC) 
ye ku li gorî wê hewa heta sala 2100’î wê 
çawa were guherandin. Dane û jimar-
eyên IPCC’ê jî dibêje ku ew ê hewaya 
cîhana navîn 2,7 derece bilind bibe.

Wek ku me li jor anî ziman, guher-
andina xwezayê bi lez û bez didome. Ji 
dema qeydkirina rewşa hewayê heta 
niha, sala herî germ sala 2023’an bû. 
Dema em van dane û jimareyan datînin 
ser grafîkan, em dibînin ku her sal ev rêje 
bilindtir dibe:

Dema em li naveroka raporê dinerin, 
em dibînin ku xeteriyên ji bo mirovahiyê 

yên gelek mezin hene. Wek mînak dibê-
je, guherandina xwezayê dikare heta sala 
2050’î li seranserê cîhanê rê li ber mirina 
14,5 milyon mirovan veke.

Ji van 14,5 milyon tenê ji ber enca-
ma rabûna avê ango lehiyê 8,5 miîlyon 
mirov wê jiyana xwe ji dest bidin. Ev 8,5 
milyon ne tenê rastehî ji ber lehî ango 
bilindbûna avê herwiha encamên vê 
karesatê jî ku wê mîna felaketan be, dê 
rê li ber mirina ewqas mirov veke. Wek 
mînak nexweşiyên înfekt û her wiha 
nexweşiyên ji ber ritûbetê jî wê gelek 
zêde bibe. Ev herdu jî wê rê li ber bêh-

nçikandinê veke û bibe sedema mirina 
bi milyon mirovî. Bi taybet jî heremên 
deryayî û bajarên mezin ên li Asyayê wê 
bandorek xirab jê bigire.

Di rêza duyemîn de Zuhabûna Erdê 
(Periyodên zuha ango bêavî) wê bibe 
sedema mirina nêzî 3,2 milyon mirovî. 
Dema erd zuha be, wê qalîteya axê jî 
dakeve. Dema qalîteya axê û mîneralên 
wê kêm bibe, wê çandînî jî kêm bibe. 
Her wiha qalîteya ava vexwarinê jî wê 
dakeve û bi vî awayî rê li ber karesatên 
mezin veke.

Di rêza sêyem jî Pêlên Germahiyê 

heye. Li gorî raporê heta 2050’î wê nêzî 
1,6 milyon mirov di havînî de ji ber pêlên 
hewaya germ jiyana xwe ji dest bidin. Ev 
kes bi taybet kesên temen-dirêjin û bi 
taybet jî heremên wek Rojhilata Navîn û 
cihên nêzî Ekvatorê bi bandor be.

Rapor bêguman bahsa bandora vê 
guherandinê li ser aboriyê jî dike û dibêje 
bi vî awayî karesatên xwezayî dikare 12,6 
bilyon dolar (1 bilyon dike hezar milyar) 
zirarê bide aboriya cîhanê. Her wiha ev 
guherandina xwezayê wê bandorê li ser 
sîstema tenduristiyê bike û gerek bi qasî 
1,1 bilyon dolar pereyên zêde ji bo wan 
were veqetandin.

Xeteriyek din ku di raporê de cîhekî 
mezin girtiye ew jî di bin xala “Zêdebû-
na Ne-Wekheviyê”. Ango ev felaket 
û karesatên ku ewê bi guherandina 
xwezayê û gerdûnê were, wê ne-wek-
heviya ku li cîhanê heyî, hîn zêdetir 
bike. Bêdadî (bê adaletî) wê zêdetir 
bibe û ev jî ewê dîsa rê li ber mirina bi 
sedhezaran microvan veke.

Ku em fêr nebin bi xwezayê re di 
nava wekheviyekê de bijî ango di nava 
balansekê de bin, wê demê wê xweza 
me hemû mirovahiyê têk bibe. Ew hêza 
xwezayê ku hemû mirovahiyê têk bibe 
jî heye.

Hûn dibînin ku xweza û cîhan tê 
heman wateyê. Ji bo wê jî bi qasî ku 
em cîhanê diparêzin, gerek ewqas 
xwezayê jî biparêzin, em çiqas mirova-
hiyê diparêzin, gerek ewqas xwezayê jî 
biparêzin. Ya na, wê xweza mirovahiyê 
têk bibe û tune bike.

Divê em nekevin xefika nijadperestî, netewperestiyê, nekevin xefika rojevên hêzên din, em li gorî berjew-
endiyên gelê kurd û gelê Îranê tevbigerin, hedefa Îraneke Demokratîk û Kurdistaneke Azad esas bigirin

Aramê Elegez

Siyamed 
Sîpan

Şaşîye û raştîye
Dara tenya qom nêbena
Bena şîye verg û teyro rê
Bena çeper dagirker û dizdo rê 
Labelê xo nêeşkena bisevekno
Peynîye de bena lozine de kolîyêk 
Arîstoteles cikewtişê kitabê 

metafîzîkî de “her însan tebîyat ra wa-
zeno bizano” vano. Labelê eke Arîsto-
teles ewro bicuwîyêne nîya nêvatêne, 
vatêne tayê însanî wazenê bizanê. 
Dunya ser de organîzmo prîmîtîv bîle 
têlewe de cuwîyeno, aqilê î yo pardar 
est o ke, eke têlewe de nêbî nêeşkeno 
cuya xo dewam bikero. Dare ke tenya 
bîye tenya ma vanîme dare, la eke darî 
ke têlewe de zaf bîyî benê bir, daristan. 
Dunya û kaînat de her çî ebê formê xo 
ra est o. Hem cîw hem formê fîzîkî est 
o hem kî şeklê cuya xo est o. Şeklê cuya 
zobîna heyvano pêro xo miqetkerdîş ser 
o awan beno. Însanî de zobîna beno, 
hem serê miqetkerdîş beno hem kî 
kultur, bawerîya dînî û îdolojî ser şeklê 
cuya xo awan beno. Naye ra gore to ke 
şeklê xo ra meydan de nêbîya to to nî 
ya, zobîna çî ya. Şarbîyayîş kî nîya ro, to 
ke ebê kulturê xo cuya xo ra meydan de 
nêbîya kes to ra nêvano şar. 

Dewleta tirke her çî ebê xelet ra 
dana famkerdene, çunke î zanenê ke 
eke rastîye ra qisey bikerê dewleta xo 
ya ke ebê zurî ro ra arda pêser zagonê 

xo beno têser têbin ra. Helbet nî zurî o 
averberdene de bara ma şarê kurdî kî 
est a. Tayê zurê înan, ma kî zey rastîya 
xo qebul kenîme. Dewleta Osmanî 
kolonyalîstê ke Balkano û hetê erabo 
de dest pêkerd tepîya şîye, ma kurdo 
hetê tirko girewt, ma xo vîra kerd înan 
welatê ma destê ma ra girewto. Tirko 
va “yunan û ereb welatê ma îşxal kenê”. 
Rastîye nîya nî ya, înan çendaw çend 
serra welatê xo yo ke binê bandora 
Osmanî de destê Osmanî ra girewt, xo 
kerd azad. Ma kurdo se kerd? Welatê 
xo azadkerdîş serê nê fikîrîyayîşî leweyê 
dewlata tirke de ca girewt. Dewletê ke 
o waxt gird bîyî înan kî va ênî tirko ca 
nêverdanê, ma kî welatê îno kenîme çar 
parçe. Ereb, yunan welatê xo û herra xo 
pêyser girewtê, ma kurdî mendîme binê 
bandora tirk, ereb û farisî de. Çi heyf o 
ke kes no çim ra seyr nêkeno. Nika kî tirk 
û sîyasetmedarê ma qalê birayîne kenê. 
Sîyasetmedarê ma kî vanê “Çanaqale de 
ma pîya ceng kerdo.” Rastî ma pîya ceng 
kerd, la ma semedê xo ceng nêkerd, 
semedê tirkan ceng kerd. Dewleta tirke 
kurdî, bira birayî rê kerdo dişmen, ma 
qalê kamcî birayîne kenîme? No qisey 
waxtê Şorişê burjuwazî yê Fransizî de 
burjuwazî eşt o meydan, la na birayîna 
şaro nî ya, birayîna burjuwazî ya. Şar 
bira nêbeno, zaf zaf beno dost. Dostîye 
kî mavênê têdûştîye de bena. Feqiranê 
bêdewlete ra hîç benê dost yan kî bira? 

Mileto zordar û mileto bindest senên 
beno bira? Haştîye kî nîya ra, eke to 
xo nêkerd têdûştê dişmenî haştîye qe 
waxt rastî de nêbena. Belka ge-ge ceng 
nêbeno, haştîye nefermî de qisey bena, 
la na haştîye de dişmen rehet nêvinde-
no, fikrê to û quweta to sayê keno. Key 
to bêhêz dîya reyna hêrişê serê to keno. 
Ti no hal de eke vana ‘’birayîna şaro’’, 
ti xo cêr ra vînena. Kenan Evrenî key ke 
Amed de îşkence ra şorişgerê ma kiştî, 
no şaro ke şîma vanê “bira” se ra 90 
rayê xo dayî Kenan Evrenî. Kam tîya de 
eşkeno qalê “birayîna şaro” bikero. Ma 
rê hewceya yewine ma şarê xo de bira 
bîyîme, ma ke xo de bîyîme bira zobîna 
bira ma rê zaruret çîn o. 

Weçînitişo ke vêrd ra çepê tirko, 
CHP ne ma hurînda însanî de dîyîme 
ne kî sîyasetê ma naskerd, la sîyasetê 
ma reyna hetkarê CHP û çepê tirkî bî. 
Rastîya şarê xo eştê pê goşî. Tayê însanê 
ma herednayî, tayê însanê ma sîyasetê 
ma ra kerdî serd. Şarê ma na baş fam 
kerda, duştê dişmenê ma de sîyaseto 
nerm nêbeno, dişmen eşkera eşkera her 
roje to kişeno, to î ra nêvana dişmen. 
To ke dişmen ra nêvana dişmen, o vano 
ez nîno rê se kon bikerî î reyna mi ra 
nêvanê dişmen. Nika reyna weçînitiş 
bî nezdî, CHP û AKP xo şîrîn musnenê 
kurdo, TV û rojnameyanê xo de bi kurdî 
qisey kenê. Naye xo vîra mekerîme AKP 
û partîyê zey AKPyî ênê û şonê, la CHP 

kurdî rê dişmeno paydar o. CHP û dewl-
eta tirke hata ke ravêrdîya xo eşkera eş-
kera qebul nêkerde û kurdo ra bibexşîye 
nêwaşte qisey înan pere nêkeno, pêro 
zey virende zurî ya. Humanîzmê kurdo 
bîyo belayê serê kurdo, dunya ser o kes 
heqa kesî nêdano semedê humanîzmê 
î şarî ra. Herkesî heqa xo ebê quwet ra 
zorî ra girewta. Şaro ke binê bandore 
de bî, senên beno humanîst? Şaro ke 
xo nêxelesneno senên zobîna kesî rê 
hetkar beno. Spartê sîyasetmedarê 
kurdî yewin çar hetê Kurdistanî de şarê 
ma pêro bîyaro pêser. Xo vîra meke! to 
ke xo ra hes nêkerd, to ke qiymet xo û 
şarê xo nêda, kes ne qiymet dano to ne 
kî hurmet musneno to.  

 Resîm: Naz Alî Awla/Hewlêr
 

    
    

Kurdistan bi seserrano mîyanê serd-
estanê tirk, ereb û farisan de ameyo 
letekerdene. Dewletanê nê şaranê 
serdestan kerd ke kurdan her tim bigêrê 
binê serdestîya xo. Na çarçewa de 
ziwan, kultur yanî estbîyayîşê kurdan 
ameyî înkarkerdene. Bêşik kurdî vera 
na polîtîkaya kolonîzekerdoxe bêveng 
nêmendî. Serkêşanê kurdan destur 
nêda ke mîyanê kurdan de “apatî” 
bivirazîyo. Her leteyê Kurdistanî de hem 
seserra XIX. de hem zî seserra XX. de 
tayê xoverdayîşê tesîrdarî qewimîyayî. 
Ma vajê Dêrsim de Seyîd Rizayî vera 
dîktatorîya Mustafa Kemalî ya qilêrine 
xover da. Rojhelatê Kurdistanî de zî 
serekê eşîra Şîkakî Sîmko Axayî vera 
îqtîdarê Îranî têkoşîn kerdbî. 

Rojhelatê Îranî de bitaybetî serranê 
Şerê Dinya yê II. de rewşe bedilîyaye. 
Welatanê sey Yewîya Sovyetan, 
Îngîlistan û Amerîka erdê Îranî mabênê 
xo de pare kerdbî. Rojhelatê Kurdistanî 
de Yewîya Sovyetan tevgerdar bîye. Na 
çarçewa de tayê eşîranê kurdan reyde zî 
têkilîyê pozîtîfî awan kerdî. 

Komelaya Ciwanê Kurd
Nê mîyanî de kurdê Rojhelatê 

Kurdistanî alozîya Îranî ra feydedar 
bîyî, aktîvîteyê xo zêdînayî û peynî de 
teşrîna verêne 1942 de “Komelaya 
Ciwanê Kurd” awan kerde. Nê prosesî 
bêguman bala îdareyê Moskova antbî. 
Nê konteksî de tayê ajananê Yewîya 
Sovyetan bi Komelaya Ciwanê Kurd 
têkilîyê nêzdî viraştî. Îdareyê Sovyetan 
waştêne ke vera rejîmê şahî mîyanê 
kurdan de rêxistinbîyayîşî hêzdar bikero. 
Bi nê hawayî plan kerdêne ke Komela 
rê hetkarîye bikero. Labelê awanîya 
Komela nêecibnayêne. Mîyanê rêxistine 
de merdimanê sey Emîr Han Şerîfî, Emîr 

Esad, Karanî Axayî ca girewtbî. 

Qazî Mihemed
Yewîya Sovyetan waşt ke kurdan bi 

hawayêkê profesyonelî têbigêrê. Na 
çarçewa de Mahabad de merdimêko 
xeylê qabîlîyetdar û şinasnaye estbî. 
Nameyê ci Qazî Mihemed bî. O mîyanê 
şarî de zaf ameyêne hezkerdene. 
Birastî keyeyê ey zî Mahabad de 
wayîrê cayêkê rûmetdarî bî. Mîsal pîyê 
Qazî Mihemedî Qazî Alîyî seba şarê 
kurdî têkoşîno balkêş kerdbî. Keyeyî 
de tradîsyonê “dadgerîye” estbî. Bêşik 
na rewşe bala îdareyê Moskova ante. 
Yewîya Sovyetan waşt ke Qazî Mi-
hemed û birazayê ci Seyfî Qazî Komela 
de ca bigêrê. Netîce de Qazî Mihemed 
dekewt mîyanê Komela. 

Partîya Demokrate ya Kurdistanê
Bernameyê Komela hewcedarîyanê 

Rojhelatê Kurdistanî zêde peyda 
nêkerdêne. Seba ke têkoşînê azadîye 
biameyêne xurtkerdene, rêxistina newî 
hewce kerdêne. Bi hetkarîya Yewîya 
Sovyetan Qazî Mihemed û nêzdî 100 
rîsipîyî ameyî têhet. Înan nîqaş kerd 
û peynîye de tebaxe 1945 de Partîya 
Demokrate ya Kurdistanê Îranî (PDK-
Îran) ronîyaye. Qazî Mihemed sey sere-
ko yewin ê partî ame weçînitene. 

Otonomî û ziwanê dayike
Bernameyê PDK-Îranî 8 maddey-

an ra ameyêne ware. Tayê maddeyî 
seba ameyoxê kurdan xeylê girîng 
bîyî. Ma vajê maddeya yewine de 
nusîyeno ke şaro kurd ê Îranî xebatanê 
xo yê herêmî ganî bixo îdare bikero û 
mîyanê sînoranê Îranî de wayîrê heqê 
otonomî bibo. Maddeya dideyine 
de yeno vatene ke ganî kurdî wayîrê 
heqê perwerdeyê ziwanê dayike bibê 
û herranê kurdan de ziwanê kurdî 
ziwano fermî bibo. Maddeya çarine de 
nusîyeno ke ganî wezîfedarê dewlete 
mîyanê şarê herême de bêrê weçîni-
tene. Maddeya pancine mabênê dewij 
û axayan de peymanêke formule kena. 
Ganî na peymanêke hem ameyoxê 
dewijan hem zî axayan garantî bikera. 
Bernameyê partî de çîyo ke xeylê bale 
anjeno maddeya heştin a. Goreyê na 
madde ganî pêro şarî bi azadî tewrê 
polîtîka bibê. 

Mela Mistafa Barzanî
Merdim eşkeno bivîno ke ber-

nameyê partî de statuyêko huqûqî 
formule beno. Tebîî rejîmê şahî 
nêwaştêne statuyêkê winayênî qebul 
bikero. Qazî Mihemed û embazê ci 
qerardar bîyî. Na çarçewa de mîyanê 
şarî de xebatê rêxistinbîyayîşî zêdînayî. 

Aşma teşrîna verêna 1945î de serekê 
barzanîyan Mela Mistafa Barzanî û 
nêzdî 1000 merdimê ci yê çekdarî Şino 
ra dekewtî Rojhelatê Kurdistanî. Mistafa 
Barzanîyî waşt têkoşînê Qazî Mihemedî 
pîl bikero. No dem îdareyê Moskova pê 
Mistafa Barzanîyî pêvînayîşêk kerd û ci 
rê pêşnîyaz kerd de goreyê fermananê 
Qazî Mihemedî têbigêro. Mistafa 
Barzanîyî no waştiş qebul kerd. 

Komara Kurdistanî
Teşrîna peyêne û kanûne 1945î de 

êdî mîyanê şarê Rojhelatê Kurdistanî 
de têkoşîn pîl bî. Labelê tayê eşîrî 
durî mendî. Mîsal eşîran sey Mamaş, 
Mangur û Dehbokrî paştî nêdaye. 
Duştê înan eşîran sey Şîkak, Herkî û 
Celalî paştî daye têkoşînî. Nê mîyanî 
de 15ê kanûna 1945î de Mahabad de 
kombîyayîşêko gird û muhîm virazîya. 
Serekê eşîran, temsîlkarê PDK-Îranî, 
Mela Mistafa Barzanî û hîrê ofîserê 
Yewîya Sovyetan tewrê nê kombîyayîşî 
bîyî. Uca de Hukmatê Şarî yê Kurdî 
îlan bî. Dima ra seba awankerdişê 
Komara Kurdistanî xebatan dewam 
kerd. Nê konteksî de xeylêk çimeyanê 
tarîxî de nusîyeno ke 22ê çeleyê 1946î 
de Komara Kurdistanî ronîyaye. Tayê 
çimeyan de sey “Komara Mahabadî” 
derbas bena. No pênaskerdiş binîqaş 
o û hetê çend cigêrayoxan ra yeno rex-
nekerdene. Qazî Mihemed sey serek-
komarê Komara Kurdistanî weçînîya. 
Paytextê Komare zî Mahabad bî.  

Peynîya Komare
Çi heyf ke emrê Komara Kurdistanî 

zêde derg nêbî. Hem Yewîya Sovyetan 
hem zî eşîranê kurdan îdareyê Qazî 
Mihemedî têna ca verda. Netîce de 
Qazî Mihemed, Seyfî Qazî û Sadr Qazî 
30ê adara 1947î de Rasteyê Çarçira de 
ameyî dardekerdene. 

Wa biciwîyo Komara Kurdistanî
Komara Kurdistanî 22yê çeleyê 1946î de bi destê Qazî Mihemedî ronîyaye. Vera 
serdestan ceribnayîşêko girîng bî. Rojhelatê Kurdistanî ewro têkoşînê ey raver beno

Merkezê Xeberan Dewlete 
Hrant Dînk 
qetil kerd

Mudirê Pêroyî yê rojnameyê Agosî 
Hrant Dînk 19ê çeleyê 2007î de 
Stenbol de serê Cadeyê Halaskar 
Gazîyî yê qezaya Şîşlî de vernîya 
awanîya rojnameyî de ame qetilk-
erdene. Mudiro Pêroyî yê rojnameyê 
Agosî Hrant Dînk serrgêra qetilker-
dişê ya 17. de ame vîrardene. Dînk 
6ê sibata 2004î de nuşteyêkê bi 
sernameyê ‘Sirrê Sabîha Xanime’ 
weşaneno û qala Terteleyê Dêrsimî 
keno. Dînk eno nuşte ra dima yeno 
hedefgirewtiş û derheqê babete de 
Serfermandarîya Pêroyî ya Artêşe 
22yê sibata 2004î de serê keyepelê 
xo yê fermî de eşkerayî dana û seba 
nuşteyî wina vana: “Hetê yewî û 
yewbînangirewtişî ra û ercan ra te-
hluke yo.” Bi eşkerayîya fermandarîya 
artêşe yeno fehmkerdiş ke qerarê 
qetilkerdişê Dînkî nuşte ra dima yeno 
girewtiş. Dînk 24ê sibate de hetê 
Walîtîya Stenbolî ra yeno vengdayîş. 
Goreyê îdîayan, hetgirê Walî Ergun 
Gungor û di kesê ke kişta ci de bîyî 
Dînkî tehdîd kenî. Roja bîne kesê bi 
nameyê Mehmet Soykanî gerreyê 
Dînkî keno û Dozgerîya Komare ya 
Şîşlîyî zî bi îdîayê ‘şenikvistişê tirkî’ 
Dînkî rê dewa akeno.

Dimayê sucdarkerdişê ‘şenikvis-
tişê tirkî’ vera Hrant Dînkî de lînç her 
ke şî zêde bî. Koma ke xo sey endamê 
Ocaxê Ulkuyî biname kerdêne, 26ê 
sibate de ame vernîya Rojnameyê 
Agosî û pankartê ‘Biaqil bo’, ‘Do 
hesab bêro persayîş’ û ‘Do dest bêro 
şikitiş’ akerdî û siloganî berz kerdî. 
Înan bi qewimîyayîşanê winasîyan 
Hrant Dînk raşteraşt kerd hedef. 
19ê çeleyê 2007î de wexto ke Dînk 
bankaya nizdîyê Rojnameyê Agosî ra 
vejîyeno, hetê tetîkkêşê bi “kelawa 
sipî” ra ame qetilkerdiş. Nameyê 
tetîkkêşî Ogun Samast bî. Dimayê 
demêkê kilmî dîmenê Samastî serê 
televîzyonî ra ameyî weşanayîş û ve-
jîya raşte ke no kes Ogun Samast o. 

Derheqê qetilkerdişê Dînkî de 
dewa ameye akerdiş û 14 serrî 
ra dima qerar dîya. Dewa de 76 
meznunî estbî. 76 kesan ra di heban 
cezaya muebetê giranî, di heban 
cezaya muebetî û meseleyanê 
cîyayan ra cezaya hepsî girewte. Bi 
temamî seba 26 meznunan qerarê 
tepiştişî dîya. Dosyaya 13 fîrarîyan ke 
tede Fethullah Gulen zî estbî ameye 
cîyakerdiş. Avûkatê keyeyê Dînkî vera 
nê qerarî de îtîraz kerd û vat ke bi 
nê qerarî heme hetê cînayetê Dînkî 
nêameyî zelalkerdiş û derheqê heme 
berpirsîyaran de hukm nêdîyayo. 

Samasto ke hêrişê Dînkî kerd-
bî, 20ê çeleyê 2007î de otogarê 
Samsunî de amebî tepiştene. Samast 
24ê çeleyê 2007î de tepişîya û aşma 
sibate de Zîndanê Tîpê Fyî yê Kandira 
ra şawîya zîndanê Tîpê Fyî yê Boluyî. 
Îdareyê zîndanî bi sebebê “halê holî” 
qerarê verdayîşê Samastî da. Samastî 
bado ke 16 serrî 10 mengî cezaya xo 
ante, 16ê teşrîna peyêne ya 2023yî 
de serbest veradîya.

Merkezê Xeberan

Tekîn 
Agacik

1 - Xêzkar, resam
2 - Tiştên nebaş ên tên pêşiya mirov
3 - Sewaleke ku ji bo goşt û hiriyê tê xwedîkirin
4 - Pevçûn
6 - Çêlîka ku ne di dema xwe de çêdibe
10 - Xizmekî pir nêz
11 - Pêşkêş, araste
12 - Vexwarina sereke ya pitikan
15 - Bajarekî bakurê Kurdistanê
17 - Baran
18 - Vexwarineke ku ji tirî peyda dibe
20 - Serbest
23 - Bajarekî bakurê Kurdistanê
24 - Xebat, kar
27 - Gotineke hem hestê xweşiyê hem jî yê êşê tîne 
ziman

JI JOR BER BI JÊR DE

3 - Birêveçûn 5 - Cînavkek 7 - Derbaseka malan 8 - Daçekek 9 - serkêş 13 - Heskirin 
14 - Pêxemberek 16 -  Çala avê 19 - sewala ku bê serjêkirin bimire 20 - sond xwarin 
(bi kirmanckî) 21 - Alaveke mûzîkê 22 - Teht, kevirê mezin 25 - Ji bo 26 - Sare 
(bi zaravayê kirmanckî) 28 - Alaveke ku xwarin tê de tê pijandin

JI ÇEPÊ BER BI RASTÊ DE
XAÇEPIRS

Tiştanok (mamik)

1- Mamê mino
Hespê Boz
Afirê wê tijî toz
Ew çi ye?

2- Mamê mino
Heta mirinê bi mirov re ye
Piştî mirina mirov jî ew 
dimîne
De bêje ew çi ye?

Bersivên me ev in:

1 -  Aş 2 - Nav

Bersiva hefteya borî

Gelî hêjayan mamik  an jî tiştanok çandeke kevnar a gelê 
kurd e û berê di civat û şevbêrkên xwe de mamik ji hev 
dipirsîn. Me dîsa ji we re çend tiştanok anku mamikên 
xweş amade kirine.  Em hêvî dikin ku bi dilê we be. Her 
wiha em ji we jî daxwaz dikin heke tiştanok li ba we hebin 
hûn ji me re bişînin vê e-maîla rojnameyê
(rojnameyaxwebun@gmail.com)

Deynê zilamekî li Behlûl e, rojekê ew zilam tê 
deynê xwe ji Behlûl dixwaze. Behlûl jî destê 
wî teng e, pereyê wî tune ye û nikare deynê 
zilam bidê. Lê nikare zilam jî bêbersiv bihêle 
û jê re dibêj; “Qurban hema bêje pereyê te 
di destên te de ye.” Zilam dibêje; “Ê ka çima 
ez nabînim”. Behlûl dibêje; “Heyran xema 
nexwe ez ê pereyê te bidim te”. Demek dirêj 
di ser qewlê wan re derbas 
bûye û Behlûl nikare deynê wî 
bidê. Lê di heman demê de di 
binê tu gotinê de jî namîne. 
Hema di cih de Behlûl ji zilam 
re dibêje; “Tu dibîne vaye li 
pêşiya me demsala biharê 
heye. Ez ê dirîk û stîriyan 
biçînim. Dê havîn were û wan 
stiriyên me hişk bibin. Di he-
man demê de dê koçer pezê 
xwe bibin zozanan û dema ku 

pez di nav dirîk û stiriyên ku min çandine re 
derbas bibe dê hiriya wan pê ve bizeliqe. Ez 
ê jî biçim wê hiriyê berhev bikim û ji diya xwe 
re bînim. Wê diya min jî wê hiriyê bişo, ji hev 
veçire û bi teşiyê bihûne bike ta. Ez ê jî wî tayî 
bibim sûkê bifiroşim û pereyê jê were bidim 
te.” Dema ku Behlûl vê dibêje zilam dikene. 
Behlûl jî dikene û jê re dibêje; “Erê birako tê 
çima nekene te pereyê germ di destên xwe 
de hîs kir lewma dikenî ne wisa.”

Ma çima tê nekene?
Rêzan Medî

Dibêjin bazirganekî maldar hebû ji bo 
parastina karwanê xwe 7 parêzvanên wî 
hebûn. Carekê hevalekî bazirgan jê re 
got; “Ez mirovekî nas dikim ku mêrekî bi 
sed mêrî ye. Tu bi ya min bikî li şûna tu 
pereyan didî ewqas parêzvanan hema wî 
tenê bigire kar.” Bazirgan jî tima bû û got 
li şûna ez pereyan didim 7 kesan ez bidim 
yekî bi tenê, ji min re jî baştir e.

Ez serê we neêşînim bazirgan bang li 
wî mêrê bi sed mêrî kir û hemû parêz-
vanên din ên karwanê xwe ji kar derxistin.

Piştî ku çûn barê karwanê xwe bar 
kirin û bi rê ketin, di newalekê de rêbir 
ketin pêşiya karwan û dest bi talankirina 
wî kirin.

Bazirgan li vî alî, wî alî çavên xwe li 
mêrê bi sed mêrî gerand lê ew nedît. 
Dawî dît ku xwe li bin siya darekê dirêjkirî 
ye û haya wî ji bayê felekê tune ye.

Serkêşê rêbiran hat ba bazirgan û 
jê re got divê tu 6 baran ji karwan bidî 
me. Paşê jî got divê tu hespa xwe jî bidî. 
Bazirgan bala xwe da parêzvanê xwe ku 
qet xwe ji cih nalebitîne.

Bazirgan ji serkêşê rêbiran re got tu çi 
ji barê karwanan dibî bibe lê tenê daxwa-
zek min ji te heye.

Bazirgan destê xwe bi alî parêzvanê 
xwe de kir û got bila yek ji we biçe tiliya 
xwe bide qûna wî parêzvanê min ê ku li 
bin siya darê paldayî ye.

Çawa ku serkêşê rêbiran tiliya xwe da 
qûna parêzvan, ew ji cihê xwe veciniqî 
û rabû ser piyan. Rêbir tev lê civiyan, lê 
nikaribûn serkêşê xwe ji nav destê wî 
derxînin. Mêrê bi sed mêrî kete nav wan 
rêbiran û tev teslîm girtin, ew perîşan 
kirin û tev bi darekê ve girêdan.

Mêrê bi sed mêrî berê xwe da bazir-
gan û jê re got te dît min çi bi serê wan 
kir. Bazirgan got; “Heyra welehî te ew 
perîşan kirin û tu mêrekî bi sed mêrî yî lê 
mixabin tu ji min re nabî, ji ber tu parêz-
vanê qûna xwe yî ne parêzvanê karwanê 
min î.”

Îca çîroka koalisyona navneteweyî û 
helwesta wan a li dijî êrîşên dewleta tirk 
ên li ser bakur û rojhilatê Sûriyeyê jî gele-
kî dişibe çîroka mêrê bi sed mêrî. 

Min berê jî behsa wê çîrokê kiribû lê 
di van êrîşên dawî ên dewleta tirk li dijî 
binesazî, depoyên genim, stasyonên ele-
ktrîkê û bê dengiya koalisyona navnetew-
eyî ya ku qaşo hevkarên HSD’ê ne di şerê 
li dijî DAIŞ’ê de dîsa ev çîrok di mejiyê min 
de zindî kir. 

Lê bi rastî wan ji wî mêrê bi sed 
mêran xerabtir kir, hema ê wî dema tilî 
avêtinê rabû ser xwe û şerê wan kir lê 
dewleta tirk tiliyan jî davêje koalisyona 
navneteweyî dîsa deng û his ji wan nayê. 

 Di êrîşên dawî ên li dijî Kobanê de 
baregeheke koalisyona navneteweyî jî 
hate bombekirin lê dîsa jî ti his deng ji 
wan nehat. 

Mêrê bi sed mêrî heke parastina 
karwan nekir jî bi kêmanî dema destdirê-
jiya wî bû li ber xwe da û êrîşkar tar û mar 
kirin lê ev koalisyona ku welatên giregire 
di nava xwe de dihewîne û serkêşiya wê 
jî welatekî wekî Amerîkayê dike bi qasî 
wî mêrê bi sed mêrî jî bi xîret nabin û ne 
tenê êrîşên li dijîhevkarên xwe lê êrîşên li 
dijî xwe jî bê bersiv dihêlin. 

Jixwe ku mirov pişta xwe bi destê xwe 
nexurîne kela mirov hênik nabe, lewra 
hêza me di yekitiya me de ye. Divê em 
tev bi hev re parastina karwanê xwe bikin 
û vê yekê nespêrin tu kesî. 

Mêrê bi sed mêrî 
û koalisyona 
navneteweyî

Dildarê 
Amedê

Tehma şêrîn a salekê

Du hunermendên nemir ên Zaxoyî

Me salek din li pey xwe hişt geh bi 
xweşî geh bi ne xweşî saleke ‘dûvdirêj‘ 
û bi qasî hilmekê kurt derbas bû, çû… 
Her ku sal bi dawî dibe nizanim çima 
xemginiyek xwe li min digire! Sal derbas 
dibe, tehmê tirş û tehl car cara pariyek 
şêrîn di devê me de dihêle.  Ez ê li sala 
çûyî vegerim, çav li demên tehma şêrîn 
hiştine ve bigerînim.

Me sala 2023’ya bi oxir kir, em der-
basî ya nû bûn 2024’na bi hêviya xwezi-
yê bi ya çûyî neyênin. Xêr û xweşiyê 
bîne. Ez naxwazim bûyerê ne xweş bibîr 
bînim, lê ez ê hewl bidim di sala çûyî 
de, di hêla çand û hunera kurdî de min 
çi dît çi nedît, çawa derbas bû, piçekî 
qal bikim. Şano, konser, pêşengeh, 
danişan. Bi qasî min dît û temaşe kir 
bi çend  têbîniya, salê bi kurtasî di bîra 
xwe re bibim û bêjim.

Di destpêkê de, meha heziranê li 
Stenbolê (Weqfa Beşikçî) bi navê ‘Êvara 
Peyvê‘ û sê îkonên helbasta kurdî ji 
başûr ‘Mueyed Teyib, Kajal Ahmad û 
Tel’ed Tahir ji aliyê weşanxaneya Avesta 
ve vexwendî bûn. Hersê navdarên hêja  
helbestvanên qedirbilind, bi zarê xwe yî 
şêrîn gotibêjek li dar xistin. Helbestên 
xwe xwendin, pirtûkên xwe imze kirin, 
bayek ji hêla Başûr ve ji me re anîn. Em 
bi hesreta dîtina her kurdek ji perçê din 
in, wexta yekî ji Rojhilat, Rojava an ji 
Başûr dibînin, derfeta hevnasîn û soh-
betê çêdibe, hestek cuda û xweş dide 
mirov. Ev derfet bi piranî bi hêza hunerê 
pêk tê. Huner sînorê di navbera gelê 
biyanî de radike, rast e lê ya me kurdan 
em di nav xwe de sînor kirine mixabin…

Hevdîtin û têkiliya bi mêvanên ji 
Başûr re her kesê hatibû wir kêfxweş 
kir. Di heman demê de pêşengaha bi 
navê ‘Êvara Rengan‘ ya wênesazê (ew 
jî, ji Başûr hatibû) Rostam Aghala hebû, 
wêneyê wi bi reng û motifê kurdewarî  
xemilandibûn û li eywana weqfê pêşkêş 
kiribûn. Pirtûka ji wêneyê nigarê bi 
diwêr ve jî bi çapeke qalîte dihat firotin.

Piştre di tirmehê de hunermend 
Kasim Taşdogan li Moda Sahnesî  
konserek da. Îlonê de jî Lawje deng û 
rengê Botanê ber bi Stenbolê ve anîn 
konserek bi çoş dan. Di 5’ê cotmehê de 
lîstika Mirza Metîn ‘Kêm’ a ku bê axaf-

tin, ji deng û tevgera bedenê pêk dihat, 
bi performekirina Hicran Demîr, piştî 
promiyera Berlinê, pêşî li Amedê piştre 
li Stenbolê hat pêşkeşkirin. “Kêm remz 
û nişanê mitolojiyê, hêmayê xewnê di-
hewîne, çîrokeke tenê nebû di vê lîstikê 
de, lê her kesek dikare çîrokek li gorî 
xwe jê derxe“ (Ji danesîna lîstikê). 

Şanoger bajar bi bajar geriya 
Dîsa di cotmehê de şanoger Erdal 

Kaya bi turneya stand-upa ‘Vik û Vala‘ li 
gelek bajara geriya, Stenbol jî yek ji wa 
bû demeke xweş pêşkeşî temaşevanan 
kir. Cara ewil bi vî awayî şanogerek bi 
berfirehî bajar bi bajar geriyaye û xwe 
gihandiye gelek kesan, her carê salon 
dagirtine. Ji bo Erdal Kaya salek serkeftî 
bû, ji ber ku kod û helwestê civakê pir 
baş bikartîne û çavdêriyê bi hûrbînî 
dike, hembandorî û bertekên baş û 
erênî lê vedigerin.

Mirovên dixwazin qasekê ji xirecira 
dinyayê dûr bikevin dibe fersend, her 
kes pêwistî  bi piçek ken û enerjiya 
pozitîf dike, tiştê pêkenok jî tim balê 
dikişînin! Û dawiya Cotmehê bi lîstika 
‘Şano Wan’ a ku bi alikariya Seyme 
organizasyonê bû mêvanê Stenbolê, 
gotin; ‘Heylo Dîsa Tevlihev Bû‘ derketin 

ser dikê. 
Em hatim mijdarê dîsa bi heman 

awayî bi alikariya Seyme lîstika Şanoya 
Bajar a Amadê  ‘Mirina Janne D’Arce 
Ya Din’ hat hemberî temaşevanan. Di 
mijdarê de vê carê galaya belgefilmê 
derhêner Keremo ‘Rûpelek Ji Dîrokê‘ 
hat nişandan, di şexsê du kesayetê kurd 
Evdilmecîd beg û kurê wî Xalis beg de 
beşek ji dîroka kurd û Kurdistanê nîşan 
da. Çalakiya mijdarê ya herî dawî li 
‘Bostanci Gosterî Merkezî ‘ya Stenbolê 
nêzî 2 hezar û 500 kesan di nav xwe de 
dihewîne, Rewşan ê konserek bi heybet 
û bi coş da. Hin kesê bilet bi dest 
nexistibûn li ber derî gihabûn hev, li 
hundir rê di riya de nebû. Ji bo Rewşan 
ê jî salek serkeftî, têr û tije bû bi rêze 
konsera li gelek bajara sewt û awaza 
xwe bilind kir. 

Amedê malovaniya şanoyê kir
Bi vî awayî çalakiya li Stenbolê ji 

bo min bi dawî bûn, hêj sal neqidiya 
ye îcar em berê xwe bidin Amedê, 
‘Şanoya Bajêr a Amedê‘ 1’ê kanûnê bi 
lîstika mêvan a ‘Tiatra Ba’ promiyera 
‘Çinûr’ dest bi bernameya heyvê kir. 
Çinûr, berevajî şanoyê kurdî yê din 
(bi gelemperî komedî ne) lîstikek bi 

tevahî ji dramayê pêk dihat û gelekî bi 
bandor bû.

Nazmî Karaman bi tena serê xwe 
dilîst û hêmana zimanekî helbestî û 
vêbeja çîrokî di lîstikê de hebû.

Paşê bi lîstikvaniya Denîz Ozer û 
Bahoz Ozsunar lîstikek nû ‘Qral û Travis’ 
ku ji hêla şanoyek nû ve jî derketibû 
‘Şano Ar’ li Amedê bi temaşevanan re 
hat li gel hev.

Faûra pirtûkan têr û tije derbas bû
Herî dawî, hefteya herî xweş û 

çalakiya herî bi qimet fûara pirtûkan bû, 
di navbera 16-24 ê kanûnê de li Amedê 
çend rojê têr û tije derbas bûn. (Min 
di nivîsa berî vê de, bi berfirehî behs ji 
fûarê kiribû loma kurt vedibirim). 

Di salên dawî de çand û hunera 
kurdî, di şert û mercên zor û zehmet 
de hewl dide bi pêş bikevê, tiştê nû 
biafirîne, gelek kar û xebatên hêja jî tên 
kirin. Helbet ji bo werê astekê gelek riya 
dûvdirêj li pêş e, lê hêviya me hemûyan 
ew e ku em jî weke her miletek dinyayê, 
bi çand û hunera xwe hebin. Bi zimanê 
xwe, tehmê ji her tiştê ser rûyê erdê 
heyî bigirin. Em jî çîrokê xwe bi devê 
xwe bêjin û bigihinin derdorê hemû yî. 
Çima nebê! 

Em her tim hewl didin kesayetên girîng 
ên gelê kurd bi bîr bînin. Li vir jî em 
ê hunermendên navdar Eyez Zaxoyî 
û Erdewan Zaxoyî bi bîr bînin. Lewre 
girînge ku mirov kesayetên ji bo doza 
gelê kurd bi xebat, têkoşîn û hunera 
xwe tişt kiribin wan ji bîr neke û nede 
jibîrkirin! Em jî wekî pêywir hewildidin 
ku van kesayetên bi hunera xwe di 
têkoşîna civaka kurd de cihê xwe girtine  
û bi jiyana xwe ev bedel dane bi bîr 
bînin. 

Belê ji van hunermendên hêja Eyaz 
Zaxoyî, bi navê xwe yê din Eyaz Yûsif 
Ehmed di sala 1961’an de li bajarê 
Zaxoyê ji dayik dibe. Ji zarokatiya xwe 
ve ji hunerê hez dike û hemû dema xwe 
di dîwanên dengbêjan de derbas dike. 
Eyaz xwendina xwe li Zaxoyê temam 
dike. Di dema xwendinê de di hin şahi-
yên xwendevanan de stranan distirê. 
Piştre serdana Radioya Bexdayê dike û li 
wir gelek stranan tomar dike. 

Her wiha ligel hunermend Erdewan 
Zaxoyî jî hinek stranan tomar dike. 
Yekemîn kaseta wî di sala 1982’yan de 

dertê û bi wê kasetê nav û dengê xwe 
balav dike. Piştre di salên 1983, 1984 
û 1985’an de jî kasetan çêdike. Yanî di 
jiyana xwe ya hunerî de wî tenê çar 
kaset çêkirin. Strana wî ya herî naskirî 
ya ‘Newroz hat bi gul û rihan’ e.

Hunermend Eyaz Zaxoyî, stranbê-
jekî naskirî yê herêma Behdînan e û 
xebateke berçav di warê muzîka kurdî 
û kurmancî kir. Hunermend di 25 saliya 
xwe de, di 20’ê çileya 1986’an de ji aliyê 
rejîma Beasê bi rêya jehrê tê kuştin.

Erdewan Zaxoyî
Hurnermendê dê din Erdewan 

Zaxoyî, bi navê xwe yê din Erdewan Elî 
jî di sala 1957’an de li bajarê Zaxoyê ji 
dayik dibe. Tê gotin ku di nav malbateke 
xizan de mezin dibe. Ji ber rewşa dijwar 
a jiyanê wî nekarîbû xwendina xwe 
temam bike. Di sala 1978’an de yekem 
kaseta xwe derdixe. Lê hunermend 
Zaxoyî bi hestên kurdewarî tev diger û 

dibe pêşmerge. Li gel pêşmergatiyê jî 
xwebatên xwe yên hunerê didomîne. 
Bêguman dema ku mirov şoreşger be di 
nav têkoşînê de şert û mercên têkoşînê 
pêşxistina hunerê jî zehmetir dibe. Di 

rewşeke wiha de çêkirina kasetan li 
çiya gelekî bi zehmet te lê ew dixwaze 
hunera xwe pêşbixe û bigihîne gelê 
kurd. 

Ji ber stranên şoreşgerî yên li ser 

kurd û Kurdistanê rejîma Beasê gelekî 
aciz dibû. Loma di 26’ê çileya 1986’an 
de, yanî şeş rojan piştî kuştina Eyaz Zax-
oyî, di demeke ku Erdewan li hoteleke 
bajarê Bexdayê razayî ye, îstixbarata 
Baasê wî digire û winda dike, (dikuje).

Belê hunermend Zaxoyî gelek 
stranên şoreşgerî çêkirin ku heta niha jî 
ew stran her tên guhdarîkirin.

Çand û hunera kurdî, di şert û mercên zehmet de hewl dide bi pêş bikeve. Hêviya me ew e ku em jî 
weke her gelî, bi çand û hunera xwe hebin. Bi zimanê xwe, tehmê ji her tiştê ser rûyê erd bigirin

Zîzê

Amadekar: Rohat Bulut

Nivîskar Umer Barasi pirtûkeke 
helbestan a bi navê Dijeyê Pistanan 
nivîsî. Pirtûk bi zaravayê kirmanckî/
zazakî ye û ji aliyê Weşanxaneya 
Vateyê ve hatiye çapkirin. Pirtûk ji 
104 rûpelan pêk tê û bi giştî 102 
helbest tê de cih digirin. 

Yek ji helbesta di vê 
pirtûkê de wiha ye:
Fekê cinawiran hîra
Dindanê înan tûjî
Ey gêrayoxê çolan û koyan
Roşnî ha ça de, rayîr ho ça…?
Mefteyê persanê ma hê ça de..?
Vaje ma ra, rîwayetan, sakinan 
ra vaje
Tal şîrin, çetin asan beno vaje
Venganiyê ruhê ma hê ça de vaje
Gewlê est oranê teberkerdeyan de
Yan halînê hechecikan de
Biê gilanê sûrgulêyan de
Yan rehmê morceleyan de
Rast vaje ey deştoxo zitbulit
Tarî de eyne çi karî rê beno..?
Çimê mergî sûrî
Pîzeyê ey vêşan
Ye evdalê axir zeman
Hêvî ha ça de, şayî ha ça..?
Vaje, destnuşteyan, 
mishefan ra vaje
Lêl zelal, tarî roşn beno vaje
Manaya cuya ma ha ça de vaje
Pey hewt koyan, binê behran de
Yan simanê peskovîyan de
Zereyê bennaran, bezreyê 
zeytunan de
Yan wextanê êreyan de
De vaje ey evdalo û kerr
Ma rê deyîranê dengbêjanê 
koran vaje..! 

‘Dijeyê 
Pistanan’

Servîsa Çandê

Mirin emrê Xwedê ye ez dimirim, 
min dît kubаrа min xwe dаbû ber 
pencerê
Bi qirаm û dîrhemа kilê sibhаnê 
dikirа beleg çаvа
Vê Dîlberê Xwedê dizаnibyа
Gаvê din dа de ji kêrа xwe dine
qişаnd, xwe dixemilаnd,
Emаn de ecemê lê hê hê hê
 Dîlberê ji bo xаtirê nаvê Xwedê be 
ez ji bonа te mirî me,
Ax zаlimê nizаnim tu çаwа yî
                                    Dengbej Şakiro

Ma em dikarin şiyana ramana xwe 
û fonksiyonên din bi hilbijartina muzîka 
rast a ku dê hestên erênî derxe baştir 
bikin? Di bingeh de, her kesê ku di 
nava rojê de ji guhdarîkirina strana rast 
kêfxweş dibe, dikare bi xwe derman 
bike. Ji ber bandora wê ya zêdekirina 
moodê, muzîk jî wekî amûrek derman-
kirina birêkûpêk ji bo depresyonê tê 
ceribandin. Mînakî, lêkolînek ji hêla 
Zanîngeha Neteweyî ya Sîngapurê 
ve hate destnîşankirin ku mirovên li 
xaniyên pîr kêm dikevin depresyonê 
dema ku muzîka wan a bijare rojê nîv 
saetê tê lêdan. Lê bandora muzîkê 
çiqas berfireh û cûrbecûr bin jî carinan 
dijwar e ku meriv bi dermankirinên 
wiha re encamên dubare bi dest bixe 
û rêwerzên dermankirinê yên zexm ji 
wan derxe. Dengbej Şakiro dikare wekî 
aspirinê bandorê li ser serêşê bike? 
Dema mirov guhdariya Şakiro dike, ew 
bi gelemperî we digihîne rêwîtiyek dirêj 
û tijî hest û hesret û ji we re dibe alîkar 
ku hûn rabirdûyê binirxînin.

Li erdnîgariya kurdî ya bi êş, 
bandora ‘Dengbêj’ an bi gotineke 
din ‘Goranîbêj’ li ser gel gelekî zêde 
ye. Weke ku îro bi sedan rewşenbîr 
û zimanzan dibêjin, bi saya deng-
bêjan çand, wêje û zimanê kurdî ji 
asîmîlasyon û windabûnê rizgar bûye. 
Ev nêçîrvanên peyvan, ev sêrbazên 
peyvan, ango ‘dîskên hişk’ ên edebiyata 
Mezopotamyayê, çavkaniyên dîrokî û 
çandî yên welatên ku lê mezin bûne 
pêk tînin. Di ‘klam’ û axaftinên wan 
de carinan dibe Siyabend û qala Xecê 
dike; carinan dibe Bişarê Çeto û li dijî 
leşkerên Ûris (rûs) şer dike.

Aşkera ye ku şêwaza şervanan 
mirovan bi hezkirinê tîne cem hev û ji 
bo tenduristiya laşî û derûnî jî baş e. 
Gelekî girîng e ku Şakiro di rojevê de 
bimîne û lê guhdarî bike, ligel gelek 
cureyên muzîkê yên ku ji bo nifşê nû bi 
taybetî di nav kurdan de pêşde diçin. 
Şakiro mirovekî jîr e ku zane bê ku di 
koleksiyonên xwe de xwe nîşan bide, 
pir bi mentiqî tevbigere û bi kurdiya 
xwe ya xweş û pir dewlemend bimîne. 
Weke ku Friedrich Nietsche gotiye, 
“Agir bi qasî ku tiştên din ronî dike xwe 
ronî nake”. “Zilamên jîr jî wisa ne”. Wekî 
tê fêmkîrîne gotînen Şakiro ne hêsan 
e ku mirov wî fêm bike û ji ber wî têgi-
hîştina wî tê wateya pirskirina dîroka 
kurda bi hev re girêdayiye û pêwîste bi 
hev re were fêmkirin. 

Bilindbûn û şaya deng dikare di 
demên herî dijwar de jî mirovan aram 
û rehet bike. Dema ku ev kesekî awaza 
Şakiro guhdarî dike hestek cûda distîne, 
lê hesabkirin û rûbirûbûna rabirdûya 
ku di wê gavê de diqewime pir girîng e. 
Kêrhatî ye ku mirov zanibe ku raman, 
hest, entegrasyona psîkolojîk, sosyolo-
jîk û çandî ya ku li vir derdikeve holê 
xwebaweriyê diafirîne. Mijareke din 

a ku divê li ber çavan were girtin jî ev 
e ku di qonaxa yekem de li gel rewş û 
reftarên derûnî yên guhdaran, dibe ku 
di qonaxa yekem de guhertinên zêde 
yên hormonî jî li hin beşên mêjî rû 
bidin. Ev zêdebûna hormonên oxytocin, 
vasopressin, estrogen, testosterone û 
dopamine ye, ku bandorê li tenduristiya 
mirovan dike. Bi taybetî rola van hor-
monan di laş de; parastina dil, xurtki-
rina pergala berevaniyê, dibe sedema 
kêmbûna kîloyan, zêdekirina xwebawerî 
û hesta serfiraziyê û afirandina pergalek 
parastinê ya saxlem.

Derbarê fonksiyonên hormonên 
navborî de:

Oxytocin: Wekî hormona dilxweşî 
û evînê tê zanîn. Ew bi kêmkirina 
tansiyona xwînê rehetiyê peyda dike. 
Hormona ku derdana wê bi faktorên 
destdan, deng û bêhnê bandor dibe, di 
têkiliyên civakî de hesta baweriyê ava 
dike. Bi taybetî di dema zayîn û şîrdanê 
de zêde dibe.

Vasopressin: Wekî hormona dilsozi-
yê jî tê zanîn, ew hesta pabendbûnê 
zêde dike. Ew hejmûna xwînê û giraniya 
xwînê birêkûpê dike.

Dopamîn: Ev hormona ku mirov 
xwe baş hîs dike, ji bo pêkanîna her 
çalakiyê motîvasyonek peyda dike. Bêyî 
vê hormonê ne mimkûn e ku mirov 
masûlkekê jî bilivîne.

Ji bo demekê, bijîşk, terapîst û 
hîndekar jî hêza dengên muzîkê bi 
kar anîne: muzîk dikare êşê kêm bike, 
bîranînan derxe, astengên psîkolojîk 
derbas bike û pêwendiya tendurist 
pêşve bibe. Sira rîtm û melodiyan 
niha neurozan, psîkolog û lêkolînerên 
pêşveçûnê mijûl dike ku hewl didin 
pêşveçûna mejî û mirovahiyê rave 
bikin. Di vir de hêjayî gotinê ye ku dema 
guhdarîkirina Şakiro, tehdîda li ser 
têgihîştina gotinên wî, temrînek derûnî 
jî bi xwe re tîne. Tiştê ku lêkolîneran bi 
taybetî hevpar e ev e ku ew dipirsin ev 
cazîbeya bêserûber ku hin deng di nav 
me de derdixin ji ku tê. Muzîk muzîkek 
e ku di her asta mejî de dixebite, 
rasterast bandorê li hestan dike, bi 
dîroka mirovahiyê ve girêdayî ye û bi 
saya vê yekîtiyê derdikeve holê. Afirînek 
ecêb ku bi hev re pêşketiye, muzîk ji 
me re dibe alîkar ku em hewcedariyên 
hestyarî yên kevnar li cîhanek ku di serî 
de ziman û aqil serdest e li hev bikin. Li 
vir Şakiron weke rastiyeke naskirî der-
dikeve holê, bi taybetî hestên kevnar 
radixe ber çavan û hêmanên girîng ên 

pêşerojê destnîşan dike. Gotinên wî 
mirovan dikişîne ku lêkolînan bike û 
wan neçar bike ku sedemên komkujî, 
asîmîlasyon û barbariya bi salan li ser 
kurdan tê kirin, fêm bikin.

Ji xeynî nexweşên bi nexweşiyên 
neurolojîk ên kêm, her kes xwedî 
hestek muzîkê ye: Her kes bi bingehîn 

muzîkal e. Ger em têgeha awazê fêm 
bikin jî em hemû dikarin melodiyên 
sade bi hêsanî wergerînin kilîtên cihê; 
ji ber vê yekê, em dikarin heman 
melodiyê ji notek rootek cuda dest 
pê bikin stranbêjin. Neuroscientist û 
muzîkjen Daniel Levitin ji Zanîngeha 
McGill li Kanada jî destnîşan kir ku 

mirovên asayî ji bo muzîkê ji ramanê pir 
çêtir bîranînek wan heye. Wî ji kesên ne 
muzîsyen xwest ku strana xwe ya bijare 
bibêjin; Tenê rêyên ku bi notên taybetî 
hatine tomar kirin hatine hesibandin. 
Tevî ku 40 mijaran protesto kirin ku ew 
tu carî nikarin stranan bibêjin û bêgu-
man nikarin notan bigirin jî tomaran 
nîşan da ku wan stranên wekî Michael 
Jackson, Billie Jean an jî Madonna’s Like 
a Virgin bi dilsoziyek ecêb dubare dikin. 
Her çiqas hinekî xelet bû jî wan stranên 
hilbijartî hema hema bi dengê xwe yê 
resen û hema hema bi tempoya xwe 
gotin. Levitin di pirtûka xwe ya The Mu-
sic Instinct de wiha dinivîse: “Wek ku 
kesên li ser tomarê stran digotin lê me 
qet ji wan re stran negot.” Lêkolînerên 
mejî bandora muzîkê li ser mejiyê me 
jî dîtine. Mînakî, neurozanîstê alman 
Stefan Koelsch karîbû nîşan bide ku 
parçeyên muzîkê yên xweşbîn, wek 
Allegro ji Konsera Çaremîn a Branden-
burgê ya Bach an dansa îrlandî, asta 
hormona stresê ya kortîsolê di xwîna 
nexweşan de kêm dike, yanî hewcedar-
iya wan bi kêmbûna anesthesiyê heye. 
Wekî propofol, di dema emeliyatê de.

Ji ber van û bandorên din, lêkolîner 
bi zêdebûna karanîna muzîkê wekî 
derman lêkolîn dikin. Piştî derbeyek an 
jî trawmayek mejî, hin kes fêr dibin ku 
bi dirêjkirinê an bi alîkariya terapîstek li 
piyanoyê tevgerên xwe ji nû ve hevrêz 
bikin. Muzîka ku bi taybetî hatiye 
ahengkirin dikare ji nexweşên tinnitus 
re bibe alîkar ku ji zengil û qîrîna nepenî 
ya di guhên xwe de xilas bibin. Ji bo 
kesên bi Alzheimer an dementiyên din 
re, stranbêjiya bi hev re dikare pirs-
girêkên behrê yên wekî êrîşkar kêm 
bike û muzîka rast dikare bîranînên 
veşartî vegerîne û perspektîfa hestyarî 
ya li ser jiyanê zindî bike. 

Muzîk ew qas bi biyografiya me 
ve girêdayî xuya dike ku ew bingehek 
hestyarî dimîne her çend beşên din 
ên kesayetiya me dest bi hilweşandinê 
dikin û bîranîn dest pê dikin. 

Dopamine ku bandorê li herikîna 
agahdariya di mejî de dike, bi zêdeki-
rina hesta xwebawerî û serfiraziyê bi 
kesayetiyek bextewar û civakî re bi 
girîngî beşdarî bidestxistina armancên 
profesyonel dibe. Asta kêm dopamine 
dikare bibe sedema kêmbûna bîranîn, 
baldarî û kapasîteya çareserkirina 
pirsgirêkê. Îcar em guh bidin Sakiro û wî 
bidin bihîstin.

Guhdarên baş.

Aşkere ye ku şêwaza şervanan mirovan bi 
hezkirinê tîne cem hev û ji bo tenduristiya 

laşî û derûnî jî baş e. Girîng e ku 
li Şakiro were guhdarîkirin û ligel wî li gelek 

cureyên muzîkê yên ku ji bo nifşê nû bi 
taybetî di nav kurdan de pêş de diçin

xwebûnxwebûn
Prof. Dr. 

Abdulîllah Polat Stranên Stranên 
dengbêj Şakiro dengbêj Şakiro 

wekî terapiyê newekî terapiyê ne


